
„ზ. სარალიძის მხარდამჭერი“ აქცია მონაწილეთა სიმცირის გამო ერთი საათის დაგვიანებით დაიწყო. აქციაზე ხალხის უპრეცედენტოდ მცირე რაოდენობა შეიკრიბა. „იმედის კვირის“ შეფასებით, „ხალხის მობილიზება ვერც კუპრავას კარდაკარ სიარულმა და ვერც რუსთავი2-ის ეთერით გაშვებულმა საინფორმაციო რგოლმა შეძლო.“  
პარტიების წარმომადგენლები აქციაზე იმყოფებდნენ, მაგრამ სიტყვით არ გამოსულან. მოხდა რამდენიმე უმნიშვნელო ინციდენტი, რაც დროულად აღკვეთა პოლიციამ. აქციის მიწურულს ორგანიზატორებმა კარვები რუსთაველის გამზირის სავალ ნაწილზე გადაიტანეს. პოლიციას მათთვის ხელი არ შეუშლია. 
ზვიად კუპრავა: ძეები დაკარგეს ამ ადამიანებმა, შვილები დაკარგეს, აღარაფერი აღარ დარჩათ დასაკარგი. ხელისუფლება არის იმდენად თავხედი, რომ ამ ადამიანებს არ უტოვებენ სხვა გზას, რომ გზაზე დაჯდნენ. თუ ვინმე შეეცდება, ამათ გადაუაროს, ისინი გადაუვლიან უამრავ ადამიანს აქ. ჩვენ არავის არ მივცემთ უფლებას ზაზას დაჩაგვრის. არავის არ მივცემთ უფლებას მალხაზის დაჩაგვრის. დაიჩაგრებიან ისინი. პირობას ვაძლევ მათ, დაიჩაგრებიან ისინი. ეს კარავი ზაზას კი არ დაუდგამს, ეს კარავი დადგა ხელისუფლებამ, გზა გადაკეტა ხელისუფლებამ. პრემიერ მინისტრმა მისცა ზაზას სიტყვა, რომ 10 რიცხვამდე დამნაშავეები დაისჯებოდა, 10 რიცხვამდე სამართალი აღდგებოდა, ის პირები, ვინც მონაწილეობა მიიღეს დანაშაულში, დაისჯებოდა. არცერთი ეს არ მომხდარა. ზაზას შვილის მკვლელი მითხარით ვინ არის, იცით? არ იცით, არც მე არ ვიცი. ზაზამაც. არავინ არ იცის, ზაზამ იცის, მაგრამ  ხომ არ იჭერენ, არა. არცერთი ნაბიჯი ხომ არ გადადგმულა, არა? ამიტომ ეს გადაწყვეტილება ზაზამ კი არ მიიღო, ეს გადაწყვეტილება მიიღო ხელისუფლებამ, თვითონ დაკეტა თავისი ცენტრალური გამზირი.“
გვიან ღამით გამზირი დატოვა სპეცდანიშნულების რაზმმა. საავტომობილო მოძრაობა ნაწილობრივ აღდგა. საავტომობილო ნაკადს საპატრულო პოლიცია აკონტროლებს. შეზღუდვა მოიხსნა ჩიტაძის ქუჩაზე, ასევე ჯორჯაძის ქუჩაზე და მის პარალელურ ქუჩებზე, თუმცა პარლამენტის შენობის წინა პერიმეტრი კვლავ გადაკეტილი რჩება. 
შედეგად, აღნიშნულ მონაკვეთზე დღეიდან ვეღარ იმოძრავებს თბილისის მუნიციპალური ტრანსპორტი.
ღამით აქციის ორგანიზატორებსა და მონაწილეებს სამართალდამცავებმა გაფრთხილება მისცეს და აქციის მონაწილეთა სიმცირიდან გამომდინარე სთხოვეს, რომ კარვები საავტომობილო გზიდან გადაიტანონ. აღნიშნულ გაფრთხილებას აქციის მონაწილეები არ ემორჩილებიან და ამბობენ, რომ მათი მოთხოვნების დაუკმაყოფილებლობამდე კარვების დაშლას ან გადატანას არ აპირებენ. ამის შემდეგ აქციის მონაწილეებისთვის გამოყოფილი ადგილი სამართალდამცველებმა სპეციალური ბარიერებით შემოსაზღვრეს. აქციის მონაწილეებს გამოყოფილი ტერიტორიის დატოვების საშუალება მხოლოდ ერთი მხრიდან ექნებათ. როგორც საპატრულო პოლიციის წარმომადგენლებმა აქციის მონაწილეებს განუმარტეს, ეს მათი უსაფრთხოების ზომებიდან გამომდინარეობს.
დილით პოლიციამ ზვიად კუპრავა დააკავა. შსს-ს განცხადება ჯერ არ გაუვრცელებია. დაუზუსტებელი ინფორმაციით, დაკავება ადმინისტრაციული სამართალდარღვევის გამო დააკავეს. 
რაც შეეხება გუშინდელ აქციას, „იმედის კვირამ“ აჩვენა შვილმკვდარი მამა, რომელიც აქციის ორგანიზატორებმა მიკროფონთან არ მიუშვეს - 
მამაკაცი: ასვლა მინდოდა და არ გამიშვეს. ვიღაც უვარგისმა შემაგინა, ვინ ხარო. 14 მაისს შვილი მომიკლეს, სახლიდან გამოიყვანეს და 10-მა კაცმა ესროლა, შვილი მომიკლეს, მინდა რომ დაიჭირონ.“  
სარალიძემ კი იუსტიციის და შს მინისტრების გადადგომა მოითხოვა. მისი თქმით, „შსს ისევე განაგრძობს მის მოტყუებას, როგორც საქმის მიმდინარეობისას ახორციელებდა თავდაპირველად შსს და შემდეგ პროკურატურა.“ 
სარალიძე: ლევან მორჩაძე არ ყოფილა შსს-ს აღმოჩენა. ეს პირი პროკურორებმა კარგად იცოდნენ და ხელისუფლება ამით ცდილობს, კალანდიას საქმე გადაფაროს. სუბელიანი პირველივე დღიდან იყო ამ საქმეზე დასაკავებელი. არის თუ არა პროკურატურა ამაში დამნაშავე?! 
მე პირადად ვღებულობ ასეთ მოცემულობას - შოთაძე გადადგა, მარტო გადადგომა არ მოგვითხოვია ჩვენ, შოთაძე უნდა გადამდგარიყო და პასუხისგებაში უნდა მიცემულიყო. ახლა კონკრეტულად ვითხოვ გახარიას გადადგომას, რომელმაც ისევ ფეხებზე დაგვიკიდა და კიდევ შეეცადა ჩემი შვილის სულში ჩაფურთხებას და ყველა შვილმკვდარი მშობელის სულში ჩაფურთხებას. უკვე კონკრეტულად ვითხოვ გახარიას გადადგომას. არ შეეფერება ეს ადამიანი ამ თანამდებობას. კიდევ ცდილობს მოტყუებას. მე არ მივცემ ამათ კიდევ მოტყუების უფლებას. ვინ გადააყენა შოთაძე, ვის უნდა ახალი შოთაძის მოყვანა? წულუკიანს, რომელმაც ტაშ-ფანდურით გააცილა შოთაძე? დამნაშავე პირი ტაშ-ფანდურით გააცილა. მე მათ არ ვენდობი. გადადგეს წულუკიანი და ხალხმა გადაწყვიტოს გენერალური პროკურორი ვინ აირჩიოს. მე ბრძოლას არ შევწყვეტ მანამდე, სანამ ჩემი კონკრეტული მოთხოვნები არ დაკმაყოფილდება იქედან გამომდინარე, რასაც სამართლიანად ვითხოვ. აბა, გამოვიდეს გახარია და მითხრას, რომ არასამართლიანად მოვითხოვე მისი გადაყენება. მოვიდეს, გაგვცეს პასუხი. აქ ვერ მოვა? ბრიფინგი ჩაატაროს და გამცეს პასუხი, არც მაგაზე არ მაქვს პრობლემა. წულუკიანს რაც შეეხება, არავითარი უფლება აღარ აქვს, დანიშნოს გენერალური პროკურორი, იმიტომ რამდენი პროკურორიც დანიშნა, სულ ყველა გვატყუებდა და გვაფურთხებდა სახეში. გადაწყვიტოს ხალხმა, არსებობს არასამთავრობო ორგანიზაციები და აირჩიონ, წარადგინონ გენ.პროკურორის თანამდებობაზე ისეთი პირი, რომელსაც ჩვენ ვენდობით. ისევ და ისევ მოვუხმობ მმართველი გუნდის წარმომადგენლებს, თუ ვინმეს სურს სამართლიანობის აღდგენა, მოვიდეს აქ და დაგვიდგეს გვერდით.
მე ახლა გახარიას გადადგომას ვითხოვ, რადგან მან ფეხებზე დამიკიდა. ის ისევე განაგრძობს ჩემს მოტყუებას, როგორც ეს საქმის დასაწყისში ხდებოდა. არ შეეფერება ის ამ თანამდებობას. გახარიას უწყება რომ აყალბებდა ამ საქმეს, თავიდანვე ვიცოდი, მაგრამ ბოლომდე დარწმუნებული არ ვიყავი. დღეს ამაში დავრწმუნდი. დამარწმუნა გახარიას უწყებამ და თვითონ გახარიამ, რომ თვითონაც არიან ჩართულები ამ უსამართლო ბრძოლაში. მეჯახება მთავრობა და სისტემა?! მე აქ ვიქნები, ვიდრე ჩემი შვილის მკვლელებს არ დაიჭერენ და არ დაიჭერენ იმ პირებს, ვინც ამ მკვლელებს ხელი დააფარა. თუ არა და გამოუშვან ის დაყენებული რომ ყავთ ბეტეერები თუ რაღაცები და გადამიარონ და ამით დამთავრდება მაგათი  ილუზიები და ზღაპრული ბრძოლები. აქ ვიქნები მანამ, სანამ ჭეშმარიტება არ იზეიმებს. კარვების გზაზე გადატანა ჩემი გეგმის უკიდურესი ნაწილი იყო. მე მოვუწოდე მმართველ პარტიას, გვერდში დამდგომოდა, მაგრამ არავინ მოვიდა. გადაწყვიტეს, რომ დაჩაგრონ ზაზა სარალიძე. ზაზა სარალიძე აქ დალევს სულს. 
მინდა მივმართო ქუთაისის ადმინისტრაციას, რომლებიც პირდაპირ მიდიან ჩემს ოჯახის წევრებთან და რაღაც მოთხოვნებს უყენებენ, ვაფრთხილებ სულ ყველას - არ გაეკარონ ჩემი ოჯახის წევრებს. ჩემს მეუღლეს დაჰყვება სუს-ის თანამშრომლები, ბაზარში, გარეთ. სირცხვილია. კაცები ხართ თუ ვინ ხართ? ქალს რაღას დასდევთ, კაი კაცს დამდევთ. იქნება და რისი ყიდვა უნდა ქალს, არ გრცხვენიათ ბოლოს და ბოლოს? ან შვილები არ ჰყავთ, ან ცოლები არ ჰყავთ, ან დედები არ ჰყავთ, რა ჯანდაბაა? ვეღარ ვხვდები უკვე, რა უნდათ. გუშინწინ, როდესაც პრემიერიდან გამოვედი, მინდოდა კასპში აქციას შევერთებოდი, ბავშვების აქციას, თვითონ მთხოვეს, თუ შეძლებ ზაზა ბიძია ჩამოსვლასო. რა თქმა უნდა, მინდოდა ჩასვლა, ჩემი შვილის მეგობრები არიან, ჩემი გოგოს მეგობრები, მოწერეს მესიჯი, სკოლის დირექტორებმა აგვიკრძალეს აქციაზე გასვლაო. რას ნიშნავს ეს? ძალადობის აქცია იყო? რამე შეხლა-შემოხლა იყო, ომი იყო თუ რა? რას ნიშნავს ეს? ვინ დგას ამის უკან? ესენი ყოფილან აბსოლუტურად უნამუსო ხალხი. ამათ ჩვენი შვილების კი არა, თავიანთი შვილების ბედიც აღარ აინტერესებთ, ამ საცოდავებს. 
მალხაზ მაჩალიკაშვილი: ჩვენ დღეს ვხედავთ, რაც რუსთაველზე ხდება. მე და ზაზამ ის სიმწარე ვიგემეთ და ჩვენ ამას ვცდილობთ, რომ ეს დანაშაულის ჯგუფები აღმოფხვრათ, როგორც ჩვენ გაგვამწარეს, ისე რომ არ გაგამწაროთ თქვენ. ჩვენ ამას მივაღწევთ ერთად. ყველა ის დამნაშავე ჯგუფი უნდა დაისაჯოს. პირველ რიგში სუს-ის ზემდგომები, გომელაური, გოგაშვილი, ის სპეცრაზმელი, ის ადამიანები, რომლებიც ზაზას ბავშვის მკვლელობას ხელს აფარებდნენ, ყველა საზიზღრობას აკეთებდა. დიდი მადლობა თქვენ, დიდი მადლობა მთელს საქართველოს, რომლებიც გვერდში დაგვიდექით მე და ზაზას გვერდით. ჩვენ ერთნი ვართ და ყოველთვის ვიქნებით ერთნი. პანკისის ხეობის მაცხოვრებელი ქისტები, ბევრი პოეტი, მწერალი, სახელოვანი სპორტსმენი, თქვენს, ქართველების ხელში გავიზარდეთ. ჩვენ, ქისტები ვიდგებით თქვენს გვერდით ჭირშიც და ლხინშიც. ჩვენ ერთმანეთს ვერავინ დაგვაშორებს. ეს ამით დაიწყო ყველაფერი პანკისის ხეობაში, რაც მოხდა, ასეთი საზარელი, სასტიკი მკვლელობა იმისთვის, რომ ქართველი და ქისტი ხალხი ერთმანეთისგან დავეშორებინეთ. ეს არ გამოუვათ, იმიტომ რომ ჩვენ ამ სამშობლოს შვილები ვართ. მე და ზაზა ყველაფერს გავაკეთებთ თქვენი თანადგომით, ყველაფერს მივაღწევთ. ეს დანაშაულებრივი ჯგუფები უნდა დაისახოს, ყველამ ამოჰყოს ციხეში თავი. მე არავინ და არაფერი გამაჩერებს. მხოლოდ ის ტყვია თუ გამაჩერებს, რომელიც არგუნეს თემირლანს შუბლში. იმ ტყვიას თუ დამაჭედებენ შუბლში, მაშინ გავჩერდები. ჩემს გვერდით მთელი საქართველო იქნება და ამას არ შეარჩენენ. მე ის მიხარია, თქვენ რომ გამოხვედით და გვერდით დაგვიდექით მე და სარალიძეს. დიდი მადლობა ყველას. მიგულეთ მე და ჩემი ქისტები, როგორც საკუთარი დები და ძმები, თქვენს გვერდით. ყველამ იცის, რომ უნდათ, ჩვენში ჩააგდონ რაღაც განხეთქილება რამენაირად, მაგრამ ჩვენ ყველამ ვიცით, ძმადნაფიცობა გვაკავშირებს ქისტებს და ქართველებს, ჩვენ რა ვართ, ვართუ თუა არა მოღალატეები, ვართ თუ არა ტერორისტები? - არა! რაც ჩვენთან ხეობაში, ქისტების შუაგულში, რაც ჩაიდინეს. როგორც ყველა საქართველოს შვილი, მე და ჩემი შვილიც ველოდებოდით ბედნიერ ახალ წელს, მაგრამ ბედნიერი ახალი წლის სანაცვლოდ მე მარგუნეს სისხლისღვრა სუს-მა. მე მარგუნეს ერთადერთი ვაჟი ტყვიაგაჭედილი შუბლში, სისხლში. მე ასეთი საჩუქარი მარგუნეს ამათ, ამიტომ მე, ზაზას და ჩვენნაირებს სხვა გზა არ გვაქვს. ჩვენ ვიდგებით, სანამ არ დაისჯებიან ის ყველა დამნაშავე, სანამ არ მოხვდებიან ციხეში. მადლობა ყველას.
ზ. უდუმაშვილი: მოთხოვნები იგივეა, რაც იყო 1 კვირის წინ ამ აქციებზე. მთავარი მოთხოვნაა, დაისაჯოს ყველა დამნაშავე და ამ დამნაშავეების მფარველები. ეს არის მთავარი მოთხოვნა, რომლის შესრულებასაც ამდენი დღეა ათასობით ადამიანი ქუჩაში გამოსული ითხოვს. დღეს ამ მოთხოვნების დაკმაყოფილების გზა გადის რუსთაველზე და არა კაბინეტებში და არა კომისიებში. ეს ხალხი არის დღეს ის ძალა, რომელიც მიაღწევს საბოლოო მიზანს და ზაზა სარალიძეს და მალხაზ მაჩალიკაშვილს ერთხელ და სამუდაოდ აპოვნინებს სიმართლეს.  თავად ზაზას და მალხაზის არჩევანია ეს, რომ აქ უნდა ვიდგეთ და ის, რასაც აკეთებს ამ 1 კვირის განმავლობაში ხელისულება, სამარცხვინოა. 10 ივნისამდე იყო დათქმული ვადა, ყოველ შემთხვევაში, როდესაც ზაზა და მალხაზი შეხვდნენ პრემიერს და რა მივიღეთ ამ დღეების განმავლობაში? მორიგი ლუკმა გადმოუგდეს საზოგადოებას მირზა სუბელიანის სახით, თან ისიც მართლაც დაგვცინეს, იმიტომ რომ შეუტყობინებლობის ბრალდებით დააკავეს, რომელიც ჯარიმით შეილება გამოვიდეს სულ მალე გარეთ. ეს იყო მთელი ხელისუფლების რეაქცია ამ ყველაფერზე და დღეს უკვე ხალხი გასცემს პასუხს ხელისუფლებას იმ რეაქციაზე, რომელიც მიიღო საზოგადოებამ. ზაზას და მალხაზის საქმეს ვერ ჩაჩქმალავთ, ვერ დამალავთ და ვერ ჩააცხრობთ ამ მუხტს. მინდა, მივმართო ხელისუფლებას - ეს მუხტი გაგრრძელდება მანამ, სანამ ერთხელ და სამუდამოდ არ დადგინდება სიმართლე და არ დაისჯება ყველა დამნაშავე და ყველა მმართველი. ჩვენი გეგმები არის ის, რა მოთხოვნებსაც დააყენებენ ბატონი ზაზა და ბატონი მალხაზი. ჩვენ გამოვუცხადეთ მათ სრული თანადგომა პირველივე დღესვე და სწორედ ასე ვართ დღესაც. ჩვენ ვართ ის ჯარისკაცები, რომლებიც მივყვებით ბატონ ზაზას და ბატონ მალხაზს და გვერდში ვუდგავართ მაქსიმალურად ამ მოთხოვნების შესრულებისთვის და ყველა მოთხოვნა, რომელიც იქნება მათი მხრიდან წამოყენებული, ექნება ჩვენი მაქსიმალურად გვერდში დგომა.
ბაჩუკი ქარდავა: ხელისუფლებამ დასცინა ქართულ საზოგადოებას და ზაზა სარალიძეს და მის ოჯახს სუბელიანის დაკავებით. ეს არ იყო დაკავება,  ეს იყო მოჩვენებითი ნაბიჯი, რითაც შსს-მ გვითხრა, რომ ძალიან მაღალი თანამდებობის პირები არიან ჩართულები, რასაც ჰქვია სისხლის სამართლის დანაშაული მკვლელობის დაფარვა ამ ქვეყანაში. აშკარად ჩანს, რომ სუბელიანს ვერ უბედავენ. აქ ბევრჯერ ითქვა, რომ მუხლი, რომელიც უნდათ რომ მიუყენონ, იწყება ჯარიმიდან. მე არ მჯერა, რომ ეს საქმე ბოლომდე მივა დაფარვის საკითხთან დაკავშირებით. ხელისუფლებამ ამით აღიარა, რომ სისხლის უმძიმესი დანაშაული, უმძიმესი ტრაგედია, რომელიც მოხდა ქვეყანაში და გახმაურებული საქმე, რომელიც მთელმა საქართველომ იცის, სწორედ ხელისუფლების მაღალჩინოსნების ხელდასმით არის მიჩქმალული, დაფარული, განადგურებულია მტკიცებულებები. ეს უამრავი ტიპის სისხლის სამართლის დანაშაულია და ამ საქმეში თანამონაწილე არის არა ერთი და ორი ადამიანი, ამ საქმეში არ არის ფინანსური საკითხები, ამ საქმეში მიღებულია პოლიტიკური გადაწყვეტილება ხელისუფლების მიერ, რომელიც ადასტურებს იმას, რომ ხელისუფლება არის დანაშაულის თანამონაწილე. ამ ფაქტთან გვაქვს დღეს საქმე. კვირაზე მეტია უკვე, ქართული საზოგადოება რუსთაველის გამზირზე გამოდის და აპროტესტებს. სოლიდარობას უცხადებს ერთი მხრივ ზაზა სარალიძეს და მეორე მხრივ აპროტესტებს იმას, რომ ამ ქვეყანაში კიდევ შესაძლებელია სისტემამ გასრისოს ან სცადოს გასრისოს ერთი რიგითი ადამიანი, არა მხოლოდ მოუკლას შვილი, არამედ შემდგომ ცინიკურად ის გაანადგუროს. ნებისმიერ ამ მოქალაქეს, რომელსაც დღეს აქ ვხედავთ და რომელიც დღეს აქ არ არის და სახლიდან ადევნებს თვალ-ყურეს ტელევიზიით რა ხდება რუსთაველზე, უნდა იცოდეს, რომ ხვალ და ზეგ, ღმერთმა ყველას დაუფაროს, ასეთი ტრაგედია ნებისმიერი ქართველის ოჯახში შეიძლება შევიდეს, იმიტომ რომ სისტემა, რომელიც შექმნა ოლიგარქმა, უკვე ლპება, ის გადადის თავდაცვით რეჟიმში და ამ რეჟიმში ის ძალიან სახიფათოა. ამის მომსწრენი ვართ დღეს ჩვენ ამ პროცესის მიმდინარეობისას. მე პირადად, როგორც ერთ პოლიტიკოსს, არ მჯერა, რომ კაბინეტებში შესაძლებელია იმ პრობლემის მოგვარება, რომლის სათავეც არის ოლიგარქი და მილიარდერი ბიძინა ივანიშვილი. ის მართავს ყველაფერს. ამ ქვეყანაში ვერცერთი სისტემა ვერ მოქმედებს და არ მჯერა, რომ საპარლამენტო ცხოვრებას, სადაც საკონსტიტუციო უმრავლესობა ამ ადამიანს ჯიბეში ჰყავს, რომ კომისიამ რეალურ შედეგს მიაღწიოს, თუმცა ვისურვებდი, რომ ასე მომხდარიყო. მინდა იცოდეს ყველამ, რომ მხოლოდ საზოგადოებრივი პროტესტი ქუჩაში, რომელიც დღეს მიმდინარეობს და ეს არ არის პოლიტიკური პარტიების მიერ ორგანიზებული და ეს არ არის პოლიტიკოსების მიერ ორგანიზებული, ეს არის ზაზა სარალიძის მხარდასაჭერად გამოსული ხალხი და ჩვენ როგორც მოქალაქეები, მე პირადად, როგორც ამ საზოგადოების ნაწილი, ვდგავარ ზაზას გვერდში. თუ რამე გამოცდილება მაქვს პოლიტიკური, ბუნებრივია, შევეცდები, რომ ეს გამოცდილება ამ პროტესტს მოვახმარო. ვფიქრობ, რომ ეს პროტესტი არ უნდა ჩაცხრეს და აუცილებლად პოლიტიკურ ნაბიჯებამდე უნდა მივიდეს. გენერალური პროკურორის გადმოგდება არ არის საკმარისი. ეს უნდა იყო იუსტიციის მინისტრი წულუკიანი და გენერალური პროკურორის შერჩევა არასამთავრობოების აქტიური მონაწილეობით და არა ბიძინას ჯიბის პროკურორის დანიშვნა. შსს-მ და გახარიამ ჩაიდინა საზიზღარი ცინიზმი სუბელიანის დაკავებით და ამით დასცინა საზოგადოებასთან ერთად ამ საწყალ ადამიანს, ზაზა სარალიძეს, რომელიც მოკლული შვილის მკვლელების დასასჯელად იბრძვის და ამ ადამიანს ეუბნებიან, რომ იცი რა, შენ ითხოვდი სუბელიანს და 200 ლარიანი ჯარიმის მუხლი რომ შეესადაგება, ეგეთი მუხლით დაკავეთო. გასაგებია, რაც ხდება.
ნათელაშვილი: ჩვენ სანამ აქ ვიდგებით, მანამდე ძალაუფლება იქნება ხალხის ხელში. როგორც კი აქედან წავალთ და ვიტყვით, რომ აქციები დამთავრებულია, დაიწყება ივანიშვილობა, ბიძინობა, ბანკირობა, ძარცვა, გლეჯა, საყდრისის აფეთქება, ჩვენი შვილების დახოცვა, ჩვენ ქვეყნის განადგურება. ერთადერთი ხსნა არის ის, რომ ვიდგეთ ერთად და არაფერი ისეთი ძლიერი დედამიწაზე არ არის, როგორც ერთად მდგარი ქართველი ხალხი. მე მიმაჩნია, რომ პოლიტიკურ პროცესს სათავეში უნდა ჩაუდგნენ პოლიტიკოსები. ეს არის მსოფლიო პოლიტიკის აქსიომა. ახლა პოლიტიკური პროცესი მიდის და ვილაპარაკოთ, რომ  პარტიები არ გვინდა, იგივეა, რომ კაცს სჭირდებოდეს სასაწრაფო ოპერაცია და ქირურგზე თქვას უარი. ასე სჭირდება დღეს საქართველოს სასწრაფოდ შველა.“
აქციაზე იმყოფებოდა გურგენ (გურამ) დონაძეც, რომელიც ამბობდა, რომ „ქრონიკა პლიუსის“ სახელით აქციის მონაწილეებისგან კომენტარებს იწერდა. 

მირზა სუბელიანს აღკვეთის ღონისძიების სახით პატიმრობა შეეფარდა, რითაც სასამართლომ პროკურატურის შუამდგომლობა დააკმაყოფილა. შემდგომი სხდომა 30 ივლისს გაიმართება. სასამართლოს მიაჩნია, რომ არსებობს მოწმეებზე ზემოქმედების საფუძველი, რის გამოც მის მიმართ გამოყენებული უნდა იყოს პატიმრობა.
„თუ შესაძლებელი იქნებოდა ჩემი სიცოცხლის გაცვლით ამ ბავშვების სიცოცხლის დაბრუნება, სიამოვნებით გავცვლიდი, - ამის შესახებ სუბელიანმა სასამართლო პროცესზე განაცხადა და აღნიშნა, რომ მისთვის გისოსები მეორეხარისხოვანია. „ვიზიარებ მშობლების მწუხარებას, მათ ტრაგედიას. ძალიან ბევრი ოჯახი განადგურდა“,- თქვა მან. 
სასამართლოს მიერ გავრცელებული განცხადების თანახმად, „შუამდგომლობის განხილვისას სასამართლომ მიიჩნია, რომ სახეზე იყო აღკვეთის ღონისძიების გამოყენების როგორც ფაქტობრივი (მტკიცებულებითი), ისე ფორმალური (საპროცესო) საფუძვლები. სასამართლომ მხედველობაში მიიღო ის გარემოება, რომ გრძელდება გამოძიება დანაშაულის დაფარვისა და დანაშაულის შეუტყობინებლობის ჩამდენი პირების ვინაობის დადგენისა და გამოვლენის მიზნით. შესაბამისად, ჩათვალა, რომ ბრალდებულის თავისუფლებაში ყოფნის შემთხვევაში შესაძლოა, მ.ს.-მა ჩაიდინოს ახალი დანაშაული, კერძოდ, ხელი შეუშალოს გამოძიებას მტკიცებულებათა მოპოვებაში და ზემოქმედება მოახდინოს მოწმეებზე, რომლებიც მისი ოჯახის წევრები და ნათესავები არიან.“ 

-ხორავას ქუჩაზე მომხდარი მკვლელობის საქმე შსს-მ ბოლო პერიოდში ძალიან მოკლე დროში წაიყვანა წინ. დღეს რას იტყვის იუსტიციის მინისტრი შოთაძის გადადგომაზე და პროკურატურის მიერ გამოძიებულ საქმეზე?
თეა წულუკიანი: შინაგან საქმეთა სამინისტრომ არა მხოლოდ ბოლო დღეებში, არამედ ამ უბედური შემთხვევისა და ტრაგედიის პირველი დღიდანვე აწარმოა ძალიან მნიშვნელოვანი და მოცულობითი სამუშაო. დღესაც ვფიქრობ იმას, რასაც ვფიქრობდი ირაკლი შოთაძის გადადგომის დღეს, რომ შსს-ს გამომძიებლებმა და საქართველოს პროკურატურის პროკურორებმა ყველაფერი გააკეთეს მათ ხელთ არსებული მასალების მიხედვით, რომ მაქსიმალურად მყარი მტკიცებულებები მიეწოდებინათ სასამართლოსთვის. მოსამართლემ მიიღო ის გადაწყვეტილება, რაც მიიღო. დღეს ჩვენს ქვეყანაში მოსამართლე არის დამოუკიდებელი პროკურატურისგან, შინაგან საქმეთა სამინისტროს გამომძიებლისგან, მთავრობისგან, მაგრამ ფაქტია, რომ წინ არის ასევე სააპელაციო და საკასაციო ინსტანციები და თუკი პირველი ინსტანციის მოსამართლე მხარეებმა ჩათვალეს, რომ შეცდა, ეს შეცდომები უნდა გასწორდეს მომდევნო ინსტანციაში. რაც შეეხება ირაკლი შოთაძეს, როგორც მთავარ პროკურორს ჩვენი ქვეყნისა, მე ალბათ დღეს შემიძლია ვთქვა, რომ ბოლო 5 წლის მანძილზე ჩემი იუსტიციის მინისტრობისა ეს იყო ქვეყნის ერთადერთი მთავარი პროკურორი, რომელსაც ჰქონდა ჩემი პირადი ნდობა. იყო რეფორმები, რომლებსაც ხელმძღვანელობდა იუსტიციის სამინისტრო და ერთ-ერთი ყველაზე აქტიური პარტნიორი რეფორმის გზაზე იყო ყოველთვის ირაკლი შოთაძე. ხანდახან იყო შემთხვევები, როდესაც პრემიერი არ პარტნიორობდა ჩემთან რეფორმების ნაწილში და ირაკლი შოთაძე იყო სწორედ კანონის უზენაესობის გზაზე სიარულში ჩვენი მთავარი პარტნიორი, პარტნიორი იუსტიციის სამინისტროსი. 
-კონკრეტული მაგალითები თუ შეგიძლიათ, რომ გვითხრათ?
-კონკრეტული ყველაზე კარგი მაგალითი - როდესაც პრემიერ მინისტრი იყო წინააღმდეგი ნარკოპოლიტიკის გაჰუმანურებისა, ეს გახლდათ ირაკლი ღარიბაშვილის პრემიერობისას, ირაკლი შოთაძეს რომ არ დაეჭირა ჩემთვის მხარი, რომ სისხლის სამართლის კოდექსში გამიჯნულიყო მოხმარებისა და გასაღების მუხლი, ეს რეფორმა ვერ ჩატარდებოდა. ეს რეფორმა თუ ვერ ჩატარდებოდა, ჩვენ ვერ მივიღებდით უვიზო რეჟიმს ევროკავშირთან. 
-ხომ არ არის ცნობილი, სად გააგრძელებს მუშაობას, დაკარგავს თუ არა მსგავს კადრს იუსტიციის სამინისტრო?
-ჩემთვის არ არის ცნობილი. 
-დღის წესრიგში ახალი პროკურორის კანდიდატურის შერჩევის საკითხი დადგა და მესამე სექტორმა ულტიმატუმი წამოაყენა, მოითხოვენ თქვენს გადადგომას და მხოლოდ ამ შემთხვევაში მიიღებენ შერჩევაში მონაწილებას. როგორია თქვენი პასუხი ამ მოთხოვნაზე?
-ეს ულტიმატუმი, რა თქმა უნდა, დასანანია. მე კიდევ მოვუწოდებ იმ რამდენიმე არასამთავრობო ორგანიზაციას, რომ მიიღონ მონაწილეობა ამ პროცესში. მათი უფლებაა ეს. ეს კარგი ღიაა. თუ არ მიიღებენ მონაწილეობას, ესეც, რა თქმა უნდა, მათი უფლებაა. 
-თქვენ რას ფიქრობთ, რატომ დაგიპირისპიდათ მესამე სექტორი?
-მათ ჩამოთვალეს მიზეზები. 
-პირველ რიგში, ისინი როგორც რეფორმების შემაფერხებელ მინისტრს - ასე მოგისხენიებენ და აქვთ რიგი შენიშვნები, მაგალითად ის, რომ მართლმსაჯულების სისტემაში არსებული გამოწვევები არ არის დაძლეული დღემდე, სასამართლოს რეფორმა ჩავარდა, ინფორმაციის თავისუფლების კანონმდებლობის შეცვლა არ განხორციელდა, წლების განმავლობაში კანონპროექტი დევს იუსტიციის სამინისტროში, ასევე ამბობენ, რომ თქვენ არ ასრულებთ სასამართლოს გადაწყვეტილებას და არ აღადგინეთ სამსახურში ის ადამიანები, ვისი აღდგენაც სასამართლომ დაგავალათ, ასევე გახმაურებულ საქმეებზე გამოძებები ბოლომდე არ არის მისული. 
-რაც შეეხება იუსტიციის სამინისტროს რეფორმებს, იუსტიციის სამინისტროსა და 2012 წლიდან დღემდე საქართველოს იუსტიციის მინისტრად მომუშავე პირების დამსახურებაა ის, რომ არასამთავრობო  სექტორს აქვს ხმა იუსტიციის უმაღლეს საბჭოში, რომელიც მანამდე დაკომპლექტებული იყო პოლიტიკოსებით. ჩვენი დამსახურებაა, რომ დღეს სასამართლო დარბაზებში არის მედიის კამერები. მანამდე არავინ იცოდა, რა ხდებოდა დახურულ კარს მიღმა. ჩვენი დამსახურებაა ისიც, რომ არასრულწლოვანთა მართლმსაჯულების კოდექსი შემოვიდა და გაუქმდა შეკრებითობის პრინციპი სასჯელთა და დამსახურებაა რეფორმების ის, რომ დღეს ჩემს კოლეგა სამინისტროს, სასჯელაღსრულების სამინისტროს ციხეში არ ჰყავს პატარა ბავშვები ჩაყრილი მრავალი წლით. ასევე ჩვენი რეფორმების წყალობით არის ის, რომ დღეს დაზარალებულებს, მე კიდევ ერთხელ ვიზიარებ მათ მწუხარებას, მათ შორის ბატონ სარალიძეს და სხვებს, საშუალება აქვთ, რომ მივიდნენ და გამომძიებელთან ერთად ჩაიხედონ სისხლის სამართლის საქმეებში. ეს მანამდე ასე არ იყო. ჩვენი ავტორობით იყო ანტიდისკრიმინაციული კანონი. ჩვენ ასევე შევქმენით პლატფორმა იმისთვის, რომ მრავალმხრივი რეფორმების წყალობით ჩვენს ქვეყანას ხელი მოეწერა ასოცირების შეთანხმებისთვის, რადგან მთავარი კომპონენტი და წინაპირობა ამისი იყო სწორედ ეს სამართლებრივი რეფორმები. ბევრი ყიჟინი ისმის სასამართლოს რეფორმის ჩავარდნის თემაზე. ეს მე მგონია, რომ ბევრჯერ ვთქვი, ცნებების აღრევის ბრალია, იმიტომ რომ მაგალითად რამდენიმე არასამთავრობო ორგანიზაცია, რომელიც იმ დღეს ჩემს გადადგომას ითხოვდა და ამბობდა, რომ მართლმსაჯულების რეფორმა ჩავარდაო, მათ იუსტიციის სამინისტროსთვის ამ მართლმსაჯულების პირობებში აქვთ დავები მოგებული, მაგალითად „გამჭვირვალობას“. 
-სასამართლო რეფორმასთან დაკავშირებით მათი პოზიცია უფრო კონკრეტულად არის ესეთი, რომ ამ რეფორმის ფონზე ჩვენ მივიღეთ საბოლოოდ მურუსიძისა და ჩინჩალაძის სასამართლო და შესაბამისად ვერ ჩაითვლება სასამართლოს რეფორმა წარმატებულად, როცა კლანური მოსამართლეები მართავენ ისევ სასამართლოს. 
-მურუსიძისა და ჩინჩალაძის სასამართლოს პირობებში ეკა გიგაური იუსტიციის სამინისტროს უგებს სასამართლო დავებს. ჩემი აზრი თუ გაინტერესებთ, მე ბატონი მურისიძე არ მომწონს, არც ის მომწონს, რომ ჩვენ რეალურად ვერ შევძელით, უფრო სწრაფად წარგვემართა საკადრო ცვლილებები მართლმსაჯულების სისტემაში და იცით, რატომ ვერ შევძელით, რომ მე იუსტიციის მინისტრი თეა წულუკიანი, პირველი 3-4 წელი ჩემი  მინისტრობისა მუდმივ წინააღმდეგობას ვხდებოდი ამ არასამთავრობო სექტორისგან და ზოგიერთი უცხოელი მრჩევლისგან, როდესაც ვამბობდი, რომ უვადო დანიშვნები არ არის კარგი და პრობაციის პერიოდი უნდა შენარჩუნდეს. იმ რამდენიმე არასამთავრობო ორგანიზაციას, რომელიც ითხოვდა იუსტიციის მინისტრის გადადგომას, ის კი არ აინტერესებს, რამდენად წინ წავიდა ქვეყანა სამართლებრივ სფეროში, ისინი მონაწილეობენ რაღაც პოლიტიკურ პროცესში. მე ვხვდები, რა პოლიტიკური პროცესია ეს, მაგრამ რაც მალე გადადებენ ეს რამდენიმე არასამთავრობო ორგანიზაცია გვერდით თავიანთ პოლიტიკურ გეგმებს და ჩაერთვებიან, დაუბრუნდებიან თუ ეს სწორი გამოთქმაა, არასამთავრობო სექტორს, ან მაშინ უნდა ჩამოყალიბდნენ პოლიტიკურ პარტიებად და შევეჯიბროთ ერთმანეთს არჩევნებში და ვნახოთ, ვინ უფრო მეტ ხმას მიიღებს, ჩვენ თუ „პარტია ეკა გიგაური“. 
-თქვენს გადადგომას 10-მდე არასამთავრობო ორგანიზაცია ითხოვდა, რომლის ხელმძღვანელები საკმაოდ სოლიდური და ცნობილი ორგანიზაციები არიან, ყოველთვის მონაწილეობენ ქვეყნის პოლიტიკურ ცხოვრებაში. ამ პოლიტიკურ პროცესში ისინი ხელისუფლებისთვის იბრძვიან?
-დანანებით რბილად ვამბობ, მინდა ვთქვა, რომ არცერთ ამ არასამთავრობო ორგანიზაციას და არცერთ პოლიტიკოსს ბოლომდე არ უნდა, გაიგოს და ჩახედოს ხორავას ტრაგედიას. მათ დაწყებული აქვთ მონაწილეობა ბრძოლაში, რომელსაც ჰქვია ძალაუფლებისთვის ბრძოლა და რეალურად ჩემთვის უკვე ნათელია პრეზიდენტის გამოსვლით, რომ საპრეზიდენტო სკამისთვის ომი მათ გახსნეს. ზოგიერთი პოლიტიკური ძალა იყენებს ამ დიდ უბედურებას, რაც მოხდა ხორავას ქუჩაზე, საკუთარი მიზნებისათვის. ეს არის პოლიტიკური ტრაგედიაც ჩვენი ქვეყნის, რადგან თავიდან შეეცადნენ, ეს საქმე შეედარებინათ გირგვლიანისთვის. არ გამოვიდა, იმიტომ რომ გირგვლიანი მოკლა სახელმწიფომ, მთავრობის მაღალჩინოსნებმა, ხორავას ქუჩის ტრაგედიაში მონაწილეობდნენ მხოლოდ ბავშვები. ახლა პოლიტიკოსებს ისღა დარჩენიათ, ვინც გადაწტყვიტა, რომ სააკაშვილის მიერ დაგეგმილ სცენარში მიიღოს მონაწილეობა, რომ საპრეზიდენტო არჩევნებისას უნდა დაიწყოს „ქართული ოცნების“ დემონტაჟი, როგორც მან თქვა, რომ ეს საქმე გამოიყენონ საკუთარი პოლიტიკური ინტერესებისათვის. ეს ბრძოლა მიმიდინარეობს დღეს. მართლაც არის რამდენიმე რეფორმა, რომელიც მე არ გამიტარებია და რომელსაც რატომ არ გავატარე, ისინი მსაყვედურობენ. პირველი, რომელიც მე შემიძლია გაუტარებელ რეფორმებს შორის დავაასახელო, არის ის, რომ ისინი მაგალითად მსაყვედურობენ მე, იუსტიციის მინისტრს იმას, რომ  ჩვენ არ ვაფიქსირებთ საბუთებში სქესს ისე, როგორც ისინი მოითხოვენ. ეს არის ძალიან დიდი რეფორმა, თუ გატარდება, მაგრამ ეს რეფორმა ვაღიარებ, რომ არ გამიტარებია. ეს არასამთავრობო ორგანიზაციები, არაერთხელ მაქვს ხოლმე საპროტესტო აქციები, მე მთხოვენ, რომ ის ადამიანი, რომელსაც აქვს მამაკაცის ორგანოები, გავატარო ქალად სამოქალაქო რეესტრში და ადამიანი, რომელსაც აქვს ქალის ბიოლოგიური ორგანოები, გავატარო მამაკაცად. ვაღიარებ, რომ ეს რეფორმა მე არ გამიტარებია. 
-თქვენ პირადად მომხრე ხართ თუ არა ამის?
-არის არაერთი სამართლებრივი სამედიცინო და სხვა ფსიქოსოციალური საკითხები, რაც უნდა იქნეს განხილული მანამ, სანამ ეს რეფორმა გატარდება, თუ უნდა გატარდეს. მეორე არის ინფორმაციის თავისუფლების აქტი. ჩვენ გვაქვს იუსტიციის სამინისტროში შექმნილი ინფორმაციის თავისუფლების აქტის პროექტი, რომელიც ამჟამად იხილება სახელისუფლებო უწყებებში. 
დამრჩა კითხვაზე პასუხი - გადავდგები თუ არა. თუკი მმართველი პარტია მეტყვის, რომელიც არის მთავრობის სალაპარაკო ენაზე რომ ვთქვა, უფროსი, რომ მე უნდა წავიდე ჩემი თანამდებობიდან, რა თქმა უნდა მე არც ხვეწნა დამჭირდება და არც ბევრი ყიჟინი, მაგრამ რამდენიმე არასამთავრობო ორგანიზაცია, რომელიც ცდილობს, რომ ქვეყანაში გატარდეს მხოლოდ ის რეფორმები, რომლებიც მათ სურთ და ისე, როგორც მათ სურთ, რა თქმა უნდა მათ არც ლეგიტიმაცია აქვთ, რომ ჩემი გადადგომა მოითხოვონ. თუკი მათი გეგმა არის სხვა, რომ პოლიტიკურ პროცესში მიიღონ მონაწილეობა, რადგან საპრეზიდენტო სკამისთვის ბრძოლა დაიწყო და ამაში უკვე პრეზიდენტიც ჩაერთო, რომლის მთავარი ფუნქციაც არის, მანამ სანამ კანდიდატად არ განუცხადებია თავისი თავი, არის ერთადერთი და უზენაესი, ხელი შეუწყოს სახელმწიფო სტრუქტურების, მათ შორის ჩემს ნორმალურ ფუნქციონირებას, წინააღმდეგ შემთხვევაში საქმე გვაქვს პოლიტიკურ პროცესთან და მე არ მგონია, რომ ამ პოლიტიკურ ბრძოლაში მმართველი პარტია ან ჯაბანის პოზიციით გამოვა, ან დამარცხებული. პირიქით. შესაბამისად ჩვენი მთავარი ამოცანა ეხლა არის, რომ სტაბილურობა გაგრძელდეს იმისთვის, რომ თავისუფალი სამართლიანი არჩევნები შედგეს ოქტომბერში და შემდეგ უკვე როცა მოუწევს კონსტიტუციით საპრეზიდენტო, საპარლამენტო და ადგილობრივი. 

„კურიერ პ.ს.“-ში გავიდა სიუჟეტი საქართველოში რუსეთის საპატრიარქოს წარმომადგენლის ჩამოსვლის შესახებ. სიუჟეტის პოლიტიკური ელფერის უფრო მეტად წარმოსაჩენად გამოყენებულ იქნა მემარცხენე მიმომხილველის, მაქსიმ შევჩენკოს კომენტარი - 
მაქსიმ შევჩენკო: ახლა მიტროპოლიტი ილარიონ ალფეევი იყო თბილისში. ის ილია მეორესთან ერთად გაიზარდა, მის სიახლოვეში. ქართული იცის თავისუფლად. ქართულ ეკლესიაში დიდ პატივს სცემენ. უმნიშვნელოვანესი მისია ჰქონდა - მოლაპარაკება უკრაინულ ავტოკეფალიაზე. თუ ქართული ეკლესია არ აღიარებს, უკრაინულს ავტოკეფალია არ ეღირსება. მიტროპოლიტ ილარიონის თბილისში ყოფნის დროს სამხრეთ ოსეთში ვიღაცებმა, თითქოს მესაზღვრეებმა, გაიტაცეს ქართველი მღვდელი. ეს ხომ ქართულ საზოგადოებას ილარიონთან მოლაპარაკების წინააღმდეგ განაწყობს. ჩავიდა ილარიონი და გაათავისუფლა ის მღვდელი. ეს აბსოლუტური პროვოკაციაა რუსულ-ქართული ურთიერთობების გასაფუჭებლად. 
საქართველოს მთავრობა არ არის ცუდი ხალხი, მაგრამ ნება არ აქვთ და ინტელიგენტები არ არიან. არც ბიძინა ივანიშვილია ცუდი კაცი, მაგრამ ოლიგარქი ვერ მართავს ქვეყანას. ჩვენ ახლა ტრაგედიას ვაკვირდებით. საქართველო რუსეთისთვის მთავარი ქვეყანაა, რომლისგანაც ლობისტები ბევრი წელია, მტერს ქმნიან. საქართველო დაუცველია იმ ახალი გადატრიალების წინაშე, რასაც ამერიკელები იწყებენ. ისინი სააკაშვილის დაბრუნებას გეგმავენ.“ 

„იმედის კვირა“: საქართველოდან გაქცეულმა პრეზიდენტმა რუსთავი 2-ის პირდაპირ ეთერში დეპუტატის შეფასებისას ანტისემიტური და რასისტული განცხადებები გააკეთა, ექსპრეზიდენტის ამ ლექსიკას კი ტელევიზიის მხრიდან შესაბამისი რეაგირება არ მოჰყოლია. დუმს მესამე სეექტორის ნაწილიც, რამაც გააჩინა კითხვა -  ხომ არ მოქმედებენ ეს ჯგუფები ორმაგი სტანდარტებით. საკითხი რატომღაც უინტერესო აღოჩნდა მედიაკრიტიკოსთა ნაწილისთვისაც. არადა, ამ არხის თანამშრომლები და მათი მხარდამჭერი ორგანიზაციები წლების წინ სწორედ პოლიტიკოსთა მხრიდან გაკეთებულ ანტისემიტურ განცხადებებს საჯაროდ მედიაშივე გმობენ. შალელიშვილი სააკაშვილის ანტისემიტური განცხადებების გაგზავნას საერთაშორისო ორგანიზაციებში აპირებს. მიმართვის ერთ-ერთი მთავარი ადრესატი აშშ-ს კონგრესის ადამიანის უფლებების დაცვის კომიტეტია. პარლამენტის წევრი ყოფილი პრეზიდენტის წინააღმდეგ სარჩელსაც ამზადებს. შალელიშვილის ინტერესებს ადვოკატი არჩილ კბილაშვილი დაიცავს. 
სააკაშვილი: ბიტკოინების ფაბრიკამ წაიღო თქვენი დენი, ამიტომ როდესაც ყოველ ჯერზე იხდით დენის გადასახადს, შეუთვალეთ მოკითხვა ბორია ივანიშვილს, აფერისტ მის ჩამოყვანილ რუს ებრაელს. ეს კაცი არის ჩვეულებრივი რუსი. რუსია, რუსეთზე მუშაობდა, რუსეთის მეშვეობით, რუსეთის სპეცსამსახურების მეშვეობით მისი შვილი ძარცვავდა ამერიკელებს და ისრაელელებს სხვათაშორის.“ 
სააკაშვილის მიერ ღია ეთერში გაკეთებული ამ განცხადების ადრესატი საქართველოს მესამე პრეზიდენტს სამართლებრივ ომს უცხადებს. პარლამენტის წევრი და ბიზნესმენი შოთა შალელაშვილი სააკაშვილს ცილისწამებასა და ეროვნული ნიშნით დისკრიმინაციაში ადანაშაულებს. 
შოთა შალელაშვილი: რა საჭირო იყო იქ იმის დამატება - რუსი ებრაელი - ამის ხაზის გასმა. მასში იგრძნობა სიძულვილის ენა. რომელ ქართველ წარმოშობაზე საუბრობს, როდესაც ჩვენი წინაპარი - მამა, პაპა და მისი პაპები უკვე 500 წლის 470 წლის ისტორია მე ვიცი ჩემი ოჯახის, რომლებიც ახალციხეში შემოვიდნენ და მის მერე დაარსებულები და შემდეგ გადავედით კულაშში, სამტრედიაში, ვცხოვრობდით და ჩვენი მთელი მამა-პაპები სულ სახელმწიფო სამსახურში იდგნენ და მოღვაწეობდნენ ქვეყნის საკეთილდღეოდ. ამიტომ როგორ არ ვარ მე ქართველი, ეს ვერ გავიგე.“ 
ქართველი ბიზნესმენი, რომელიც 34 მლნ-იანი ქონებით პარლამენტის ყველაზე მდიდარი წევრია, რუსეთში 1978 წელსგაემგზავრა. ის მოსკოვის კვების მრეწველობის ტექნოლოგიურ ინსტიტუტში ჩაირიცხა. სწავლის პერიოდში სხვადასხვა პოზიციაზე მუშაობდა. შალელაშვილის კარიერული წინსვლა მოსკოვის პროგრეს ბანკით დაიწყო, სადაც მას 90-იანი წლების დასაწყისში ვიცე პრეზიდენტის პოსტი ეკავა. 2016 წელს საპარლამენტო არჩევნებში „ქართული ოცნების“ პარტიული სიით იყარა კენჭი და დეპუტატის მანდატი მიიღო. ფართო საზოგადოებისთვის დეპუტატი შოთა შალელაშვილი ცნობილი მაშინ გახდა, როდესაც 2017 წლის ნოემბერში თეა წულუკიანის კრიტიკისგან ომბუდსმენი უჩა ნანუაშვილი დაიცვა. კიდევ 1 თვეში დონალდ ტრამპის გადაწყვეტილების შედეგად შალელაშვილმა საქართველოს პრემიერ მინისტრს ღია წერილით მიმართა და ისრაელის დედაქალაქად იერუსალემის ოფიციალურად აღიარებისკენ მოუწოდა. 
შალელაშვილის ბიოგრაფიის დეტალების განხილვა სააკაშვილმა სკანდალური ეთერის შემდეგაც განაგრძო. უკვე სატელეფონო ინტერვიუში ყოფილმა პრეზიდენტმა განაცხადა, რომ საქართველოს მოქალაქეობა ბიზნესმენმა ყოფილი პრემიერის, ბიძინა ივანიშვილისგან მიიღო. 
სააკაშვილი: ქართულად ორ სიტყვას ძლივს აბამს, წერა-კითხვა საერთოდ არ იცის რამდენადაც მესმის და სრულიად დაუმსახურებლად ჩაახუტა ივანიშვილმა ქართული პასპორტი. კაცმა არ იცის რა დამსახურებისთვის აღმოჩნდა საქართველოს პარლამენტში.
შოთა შალელაშვილი: საქართველოს მოქალაქეობა აღვიდგინე 2012 წელს. როდესაც თვითონ ბ-ნი სააკაშვილი იყო პრეზიდენტი. მისი ხელმოწერით მაქვს აღდგენილი მოქალაქეობა. რა კავშირშია ბ-ნ ივანიშვილთან პასპორტი, გაუგებრობაა.“ 
დეპუტატის სიტყვებს ადასტურებს დოკუმენტი ნომერ 571, რომელზეც პრეზიდენტ სააკაშვილის ხელმოწერა 2012 წლის 13 ივლისით თარიღდება. დოკუმენტში წერია, რომ ისრაელის მოქალაქე შოთა შალელაშვილს საქართველოს მოქალაქეობაც ენიჭება. ამ ორ პასპორტთან ერთად შალელაშვილი ასევე რუსეთის მოქალაქეობას ფლობს.
შოთა შალელაშვილის ინტერესებს არჩილ კბილაშვილი იცავს. ადვოკატი საქმის განვითარების სამ მიმართულებას განიხილავს. 
არჩილ კბილაშვილი: არავითარი ინვესტირება ბ- შოთას არც თანაინვესტირების ფონდში და არც ბიტკოინების ქარხანაში საქართველოში არ გაუკეთებია. თავი რომ დავანებოთ საერთოდ იმ ფულის ფერს, ლეგალური იყო თუ არალეგალური. სამი სიტყვა იყო მოხსენიებული - თაღლითი, რუსი, ებრაელი. ასეთი ტიპის განცხადება არის დისკრიმინაციული შინაარსის. რაც შეეხება შედეგს, სისხლის სამართლის ხაზით თუ გამამტყუნებელი განაჩენი დადგა, მაშინ ეს განაჩენი დაექვემდებარება აღსრულებას და შესრულებას მაშინ, როდესაც პირი იქნება ხელმისაწვდომი. თუ სამოქალაქო ხაზით სარჩელი იქნა შეტანილი და დაკმაყოფილებული და ვთქვათ მატერიალური ანაზღურება დაკისრებული, მაშინ მოპასუხის მატერიალურ ქონების პოვნაზე იქნება დამოკიდებული.“ 
ინფორმაცია ასევე მიეწოდება აშშ-ს კონგრესის ადამიანის უფლებათა კომიტეტს და საერთაშორისო უფლებადამცველ ორგანიზაციებს. მანამდე კი არჩილ კბილაშვილს კანონით გათვალისწინებული 100 დღე აქვს, რომ შალელაშვილის ინტერესებიდან გამომდინარე შესაბამისი სარჩელი შეადგინოს. 
2010 წლის ივლისში ფინანსთა სამინისტროში საჯარო გამოსვლისას მიხეილ სააკაშვილმა რასისტული ტერმინი გამოიყენა. პრეზიდენტის გამოსვლა საქართველოს მასშტაბით პირდაპირ ეთერში გადაიცემოდა. ინციდენტი იმდენად რეზონანსული აღმოჩნდა, რომ ექსპრეზიდენტის პრესსამსახურმა სპეციალური განცხადება გაავრცელა, რომელშიც სიტყვა „ზანგს“ ქართული, იდიომატური გამოთქმა უწოდა. 
პრეზიდენტის პრესსამსახურის პათოსს მაშინ იზიარებდა ჟურნალისტი ეკა კვესიტაძე, რომელიც ახლა გადაცემა „კვირის აქცენტების“ თანაწამყვანია. გაზეთ „24 საათში“ გამოქვეყნებულ ბლოგში კვესიტაძე წერდა: "რა თქმა უნდა პრეზიდენტი რასისტი არ არის. უფრო მეტიც, თუ საქართველოში ვინმე არ არის რასისტი, ეს პირველ რიგში სააკაშვილია. ისიც ძალიან სასაცილოა, თუ როგორ გარდაიქმნენ უცებ ქსენოფობიითა და ჰომოფობიით შეპყრობილი ადამიანები რასიზმის წინააღმდეგ მებრძოლ რაინდებად, მაგრამ ეს უკვე სხვა სტატიის თემაა."
განსხვავებული პოზიცია მსგავს საკითხზე ეკა კვესიტაძემ 2007 წელს დააფიქსირა, როდესაც მაშინდელი ოპოზიციონერი დეპუტატი ლევან ბერძენიშვილი გააკრიტიკა. კრიტიკის საგანი ღია ეთერში ნათქვამი ბერძენიშვილის რეპლიკა იყო. ევროპელი პოლიტიკოსის - მათიას იორშის მისამართით ლევან ბერძენიშვილის რეპლიკას კვესიტაძემ იმავე გაზეთში „სასირცხვილო და ანტისემიტური“ უწოდა. ბერძენიშვილის განცხადებაზე რეაგირება ევროსაბჭოს გენერალურმა მდივანმა ტერი დევისმაც მოახდინა. პარლამენტის კომიტეტის თავჯდომარე ევროინტეგრაციის საკითხებში ნინო ნაკაშიძე, რომელიც ახლა ტელეკომპანია რუსთავი 2-ზე მუშაობს და ამ საკითხზე კომენტარი არ სურს, წლების წინ მომხდარ ფაქტს ასე აფასებდა. 
ნინო ნაკაშიძე: უპირველესყოვლისა მინდა ხაზი გავუსვა იმ ფაქტს, რომ ასეთი ტიპის ვერბალური ქსენოფობია, ასეთი ტიპის განცხადებები აყენებენ ძაან დიდ ზიანს თვითონ ქვეყანას.“ 
იყო თუ არა გადაცემა „კვირის აქცენტებში“ პრეზიდენტ სააკაშვილის მიერ განცხადება დეპუტატ შოთა შალელაშვილის მიმართ ანტისემიტიზმის ან ეროვნული ნიშნით დისკრიმინაციის გამოვლინება - ეკა კვესიტაძე და ნიკა გვარამია ამ საკითხზე „ტელეიმედთან“ არ საუბრობენ. 
უნდა გაემიჯნოს თუ არა მედიასაშუალება საკუთარ ეთერში გაკეთებულ რასობრივი დისკრიმინაციის შემცველ განცხადებებს,? - ეთიკის ქარტიაში აცხადებენ, რომ მოკვლევა საჩივრის წერილის საფუძველზე დაიწყება. 
გიორგი მგელაძე: ქარტიის წესების, დებულების მიხედვით, თუ კონკრეტულ მედიაპროდუქტზე რომელიმე ნებისმიერ მხარეს ვთქვათ აინტერესებს ქარტიის საბჭოს მოსაზრება, ამისთვის უნდა შემოიტანოს ქარტიაში განცხადება. მესმის ვთქვათ საზოგადოების ინტერესი, რომ არის გახმაურებული საქმე, მაგრამ ჩვენს ორგანიზაციას თვითრეგულირებას აქვს კონკრეტული წესდება.“ 
2010 წელს სააკაშვილის გამოთქმას კონკრეტული ადრესატი არ ჰყოლია. საქართველოში ჯერ კიდევ არ არსებობდა ანტიდისკრიმინაციული კანონი. თუ რეპუტაციის დასაცავად შოთა შალელაშვილი სასამართლოს მიმართავს, ეს იქნება პირველი შემთხვევა, როდესაც ყოფილ პრეზიდენტს სასამართლოს წინაშე წარდგომა რასობრივი დისკრიმინაციის ბრალდებით მოუწევს. შესაბამისი პრიმა მუხლი საქართველოს სისხლის სამართლის კანონში 2014 წელს შევიდა, თუმცა ის ჯერ არავის შეხებია.“ 

„კურიერ პ.ს.“: მინისტრის მეგობრების რამდენიმემილიონიანი დავალიანება. კულტურის მინისტრის, მიხეილ გიორგაძის მიერ დაფუძნებული კომპანია დღესაც მართავს თბილისის დიდ საკონცერტო დარბაზს, რომელსაც ჩვენ ფილარმონიას ვეძახით, მაგრამ კონტრაქტით გათვალისწინებულ იჯარას არ იხდის. დავალიანება უკვე 2 მილიონ ლარს აჭარბებს. ეს თანხა უკვე 8 წელია, გროვდება. სწორედ ამდენი ხანია, რაც კომპანია იჯარას არ იხდის და ამბობს, რომ ვერც გადაიხდის, იმიტომ, რომ მას ეს თანხა უბრალოდ არ აქვს. სამაგიეროდ იგივე კომპანია ყველაფერს აკეთებს, რომ ქართუ ბანკის მიმართ არსებული ვალდებულებები დაფაროს და კრედიტით გათვალისწინებული ხარჯები სისტემატურად შეაქვს ბანკში.
2007 წლიდან თბილისის საკონცერტო დარბაზი 49-წლიან მართვაში შპს "ინთერნეიშენალ ივენთსმა" აიღო. კონტრაქტის მიხედვით, კომპანიას წლიურად უნდა გადაეხადა 150 000 ლარიანი იჯარა, უნდა განეხორციელებინა 5 მილიონი დოლარის ინვესტიცია და დარბაზში ჩაეტარებინა მინიმუმ 5 საერთაშორისო და 100 ადგილობრივი მასშტაბის ღონისძიება, თუმცა როგორც ახალგაზრდა იურისტებმა გაარკვიეს, 2010 წლის შემდეგ კომპანია ბიუჯეტში აღარცერთ თეთრს აღარ იხდის.
სულხან სალაძე: დღეს ამ კომპანიის დავალიანება შეადგენს 2 მილიონ ლარზე ბევრად მეტს უკვე. აქ შედის როგორც მართვის საზღაური, აქ შედის პირგასამტეხლო, ეს თანხები არ არის გადახდილი. ფაქტია ის, რომ ამ კომპანიამ თავის დროზე მიიღო საკმაოდ ნორმალური პირობებით საკონცერტო დარბაზი, მაგრამ 2010 წლიდან მოყოლებული დღემდე პრაქტიკულად არ სრულდება ის ვალდებულებები, რომელიც მას ხელშეკრულებით ეკისრება.“ 
ინთერნეიშენალ ივენთსი თავის დროზე სწორედ მიხეილ გიორგაძემ დააფუძნა და კომპანიის ოფიციალურ მისამართადაც მისივე საცხოვრებელი სახლი მიუთითა. პოსტზე დანიშვნის შემდეგ მინისტრმა კომპანიაში კუთვნილი წილი მის ერთ-ერთ თანადამფუძნებელს, გიორგი კერესელიძეს დაუთმო. კანონს და სახელმწიფოსთან გაფორმებულ ხელშეკრულებას რომ არღვევს, კარგად იცის გიორგი კერესელიძემაც, თუმცა მიიჩნევს, რომ ამ გადაცდომას აქვს კონკრეტული ობიექტური მიზეზი.
გიორგი კერესელიძე: სენსაციებს ნუ შევქმნით იქედან, რომ მიშა გიორგაძე რახან მინისტრია, ამიტომ პრივილეგირებულ მდგომარეობაში აღმოვჩნდით. ეს თემა და პრობლემა უკვე კარგა ხანია, არსებობს და მანამდეც არაერთხელ მიგვიმართავს ეკონომიკის სამინისტროსთვის წერილებით, მანამდეც პრობლემა იყო და ვითხოვდით, რომ გადახედილიყო ეს ხელშეკრულება. ეს კი არა, 100-მილიონიანი და 200-მილიონიანი ვალდებულებები ჰქონდათ და ისინი გადაიხედა და გადაკეთდა.“
ახალგაზრდა იურისტთა ასოციაციაში ამ მიზეზების ობიექტურობის არ სწამთ. სულხან სალაძეს საკუთარი ეჭვების დასადასტურებლად ოფიციალური წერილები მოჰყავს, რომლითაც სახელმწიფომ "ინტერნეიშენალ ივენთს" ვალდებულებების ნაწილი 2014-ში ერთხელ უკვე აპატია, თუმცა ქონების მართვის სააგენტომ იქვე კატეგორიულად მოითხოვა იჯარის მრავალმილიონიანი დავალიანების გასტუმრება.
პირობა - "მოაწყოს წელიწადში არანაკლებ 100 ადგილობრივი და 5 საერთაშორისო ღონისძიება“, შეიცვალოს შემდეგი პირობით - „მოაწყოს წელიწადში 60 ადგილობრივი და 5 საერთაშორისო ღონისძიება. შპს "ინტერნეიშენალ ივენთს" გადაუხდელი მართვის საზღაურით და დაკისრებული პირგასამტეხლო გადაუწილვადდეს შესაბამისი ცვლილების ხელმოწერიდან 5 წელზე. შპს ინტენეიშენალ ივენთსი გათავისუფლდეს ცვლილების ხელმოწერამდე დაკისრებული პირგასამტეხლოს გადახდისაგან. რაც შეეხება მართვის საზღაურის მოხსნის საკითხს, კომისიამ არ მიიჩნია მიზანშეწონილად გადაწყვეტილების მიღება აღნიშნულ საკითხზე.“ 
სამინისტროს ამ წერილს ხელს 2014 წელს დიმიტრი ქუმსიშვილი აწერდა. მას შემდეგ 3 წელი გავიდა, ბიუჯეტში კი არცერთი თეთრი აღარ შესულა. ირკვევა, რომ ერთი პატიება საკმარისი არ აღმოჩნდა. გიორგი კერესელიძე ამბობს, რომ 2 მილიონ ნახევარ ლარს დღეს ვერსაიდან მოიტანს და კიდევ ერთხელ ითხოვს ვალდებულებების გადავადებას და კატეგორიულად მოითხოვს იჯარის გაუქმებას. 
გიორგი კერესელიძე: კი ბატონო, ვალდებულებას თუ გადაიწერს ვიღაც ჩვენგან, გადაიწეროს ეს 5 მილიონი და პლუს კიდევ სხვა ვალდებულებები და დღესვე გავუცვლი ადგილს. ერთადერთი დარბაზია სახელმწიფოს მფლობელობაში, რომელიც დოტაციაზე არ არის და სახელმწიფოსგან არცერთ თეთრს არ იღებს.“
თბილისის საკონცერტო დარბაზი ყოველდღიურად 15 000 ლარად ქირავდება. როგორც ეკონომიკის სამინისტროსა და კომპანიის მიმოწერიდან ირკვევა, წლიურად იქ სულ მცირე 70-მდე ღონისძიება მაინც იმართება და მხოლოდ ამ გზით მილიონ ლარზე მეტი გროვდება. შენობის სხვადასხვა ნაწილი იჯარითაა გაცემული, რაც ასევე დამატებით შემოსავალს წერს, თუმცა დარბაზის მმართველი ამბობს, რომ ეს ყველაფერი მიმდინარე ხარჯებს ძლივს ფარავს. თავის დროზე 5 მილიონი დოლარის ინვესტირებისთვის საჭირო თანხა კომპანიამ ქართუ ბანკისგან ისესხა, რაც ასევე გასასტუმრებელია.
გიორგი კერესელიძე: მიხეილ გიოორგაძის გამინისტრებით ბევრი პრობლემა ისედაც შეგვექმნა კომპანიას, იქედან გამომდინარე, რომ ეს ლაპარაკი და მითქმა-მოთქმა არ ყოფილიყო, საერთოდ სახელმწიფოს თემებს და შეკვეთებს ჩამოშორდა კომპანია, რამაც დიდი პრობლემა შექმნა, მათ შორის ფინანსურიც.“
ქონების მართვის სააგენტოში არ მალავენ, რომ კომპანიას დარღვევები აქვს და ამბობენ, რომ ახლა გადაწყვეტილებაა მისაღები - გაუუქმონ თუ არა ხელშეკრულება მინისტრის დაფუძნებულ კომპანიას და ჩამოართვან თუ არა "ინთერნეიშენალ ივენთს" ეს დარბაზი.
სულხან სალაძე: მე არ მახსენდება სხვა რომელიმე კომპანია საქართველოში, რომელსაც 8 წლის განმავლობაში არ შეუსრულებია აღებული ვალდებულება, ეს ნიშნავს მართვის საზღაურის გადახდას, ეს ნიშნავს პირგასამტეხლოს, ეს ნიშნავს გარკვეული პოლიტიკის დოკუმენტის წარდგენის ვალდებულებას და ის მაინც განკარგავდეს ამ ქონებას. რეალურად ჩნდება ეჭვი, რომ სწორედ ამ გავლენების საფუძველზეა, რომ არ ხდება ამ კონტრაქტის გაწყვეტა.“
ახალგაზრდა იურისტები ამბობენ, რომ ახლა კანონს უკვე ქონების მართვის სააგენტო არღვევს, რადგან ერთ კონკრეტულ კომპანიასთან ვერ უზრუნველყოფს მის მთავარ ფუნქციას - ეფექტურად განკარგოს სახელმწიფოს ქონება და ეს უკვე წლებია, გრძელდება.“

ეკა კვესიტაძე: გასულ კვირას 100-წლოვანი ხე კვლავ მშვიდად მიცურავდა აჭარის სანაპიროსთან. გადასარგავად განწირული ხეებისთვის ჯერ არაფერი შეცვლილა, მაგრამ გასულ კვირას ბევრი რამ შეიცვალა მათი მეპატრონისთვის. ბიძინა ივანიშვილის მეორედ მოსვლა პარტიის თავმჯდომარის პოსტზე მეორედ მოსვლად იქცა „ქართული ოცნებისთვის“. ერთი თვე გავიდა მას შემდეგ, რაც „ოცნების“ ყრილობაზე ივანიშვილს მქუხარე ტაშის ფონზე პარტიის თავმჯდომარეობა გადააბარეს იმ იმედით, რომ პარტიაში დაწყებული კრიზისი წარსულს ჩაბარდებოდა და „ქართული ოცნების“ ზეობის ხანა კიდევ დიდხანს გაგრძელდებოდა, თუმცა ყველაფერი სულ სხვაგვარად მოხდა. ბედის ირონიაა, რომ ბიძინა ივანიშვილის მეორედ მოსვლას 2012 წლის შემდეგ ყველაზე დიდი და სამართლიანი საპროტესტო აქციების ტალღის აგორება დაემთხვა. რაც არ უნდა იძახონ „ქართული  ოცნების“ ხელისუფლებამ, მისმა  მომხრეებმა და დაქირავებულმნა ინტერნეტ-ტროლებმა, რომ ყველა პროტესტის უკან ენმ დგას, რეალობას ამ მეთოდებით ვერ შეცვლიან. რელობა კი ისაა, რომ ხალხი ქუჩაში არც ეკონომიკურ მდგომარეობას, რომელიც „ქართული ოცნების“ მმართველობის პერიოდში განსაკუთრებით დამძიმდა, არც სოციალურ პრობლემებს და არც ენმ-ს არ გამოუყვანია. ხალხი ქუჩაში უსამართლობის განცდამ და იმ სისტემის დანგრევის მოთხოვნამ გამოიყვანა, რომელიც დამნაშავეებს ხელს აფარებს. ესეც რასაკვირველია ბედის ირონიააა, რადგან 6 წლის წინ ხელისუფლერბაში მოსული „ქართული ოცნების“ მთავარი ლოზუნგი სამართლიანობის აღდგენა და სისტემის დანგრევა იყო. ეს ლოზუნგები დღეს ბუმერანგივით დაუბრუნდა ივანიშვილის ხელისუფლებას, რადგან თავის დროზე მათ უკან არაფერი იდგა, თუ არა სიყალბე და ფარისევლობა. სწორედ ამიტომ იყო, რომ „ქართული ოცნების“ მიერ აღდგენილი სამართლიანობა ე.წ პოლიტიკური პატიმრების გათავისუფლებას, ყოფილი ხელისუფლების მაღალჩინოსნების პოლიტიკურ დევნასა და შევარდნაძისდროინდელი ჩინოვნიკების სახელმწიფო სამსახურში დაბრუნებას არ გასცდენია. ენმ-ის დროინდელი ნაკლოვანებების მქონე და რიგ შემთხვევაში ძალიან უსამართლო სისტემა კი კორუფციითა და ნეპოტიზმით სავსე, კრიმინალთან შერწყმული, ერთი ადამიანის პირად ინტერესებზე დამოკიდებული  და შესაბამისად, კიდევ უფრო უსამართლო სისტემით შეიცვალა. ამ უსამართლობასთან ბრძოლის სახე დღეს ზაზა სარალიძე და მალხაზ მაჩალიკაშვილია, მამები, რომლებმაც სამართალი 6 თვის განმავლობაში ვერ იპოვეს და რომელთა სიმართლემ და გულწრფელობამ ქუჩაში მრავალი ათასი ადამიანი გამოიყვანა, რომელთაგან ბევრი სხვადასხვა დროს და სხვადასხვა ფორმით თავადაც შეჯახებია უსამართლობას. სავსებით შესაძლებელია, რომ უახლოეს მომავალში პროტესტის ეს ტალღა შესუსტდეს და რეალური შედეგებით ვერ დასრულდეს, მაგრამ „ქართულმა ოცნებამ“ და პირველ რიგში ბიძინა ივანიშვილმა ზუსტად უნდა იცოდეს, რომ სამართლიანი პროტესტი არსად გაქრება, ის კიდევ უფრო გაიზრდება და მომავალში არაერთხელ პატარა თუ დიდი ვულკანივით კვლავ ამოხეთქავს. ყველაზე მთავარი კი ისაა, რომ ივანიშვილის ხელისუფლებამ ამ ერთი თვის განმავლობაში წინა ხელისუფლებასთან მიმართებაში ის მორალური უპირატესობა დაკარგა, რომლითაც 6 წელი ფუჭი საფუძვლით, მაგრამ მაინც გაჰქონდა თავი. ახლა ამ ხელისუფლების დაღმასვლა, რომლის სახე ინტერნეტ-ბოტების მიერ მხარდაჭერილი პრემიერ მინისტრია, სრულიად გარდაუვალ და შეუქცევად  პროცესად იქცა. ის დარჩენილ დროს პატარა თუ დიდი კრიზისების ჩაქრობაში გაატარებს და ამ პროცესში კიდევ უფრო მეტ შეცდომებს დაუშვებს. „ქართული ოცნების“ ბოლომდე ჩამოშლა ახლა მხოლოდ დროის ამბავია, მანამდე კი ბევრი წყალი, რომელსაც ივანიშვილის ხეები დააქვს, ვერ ჩაივლის.
ნიკა გვარამია: საინტერესო  მოსაზრება იყო. პრაქტიკულად ყველაფერში გეთანხმები. მგონია, რომ „ქართულ ოცნებას“ სერიოზული პრობლემა ექნება მოახლოებულ არჩევნებზე. 6 წლის განმავლობაში პირველად ვფიქრობ, რომ „ქართულ ოცნებას“ გამარჯვება  არჩევნებში გაუჭირდება.
კვესიტაძე:  როგორ ფიქრობ, როგორ დამთავრდება ეს აქცია? დღეს აქციამ ცოტა სხვაგვარი სახე მიიღო. აქციაზე არ იყო ძალიან ბევრი ხალხი - ის, რაც აიძულებდა ხელისუფლებას, რომ რამე მნიშვნელოვან დათმობაზე წასულიყო, მაგრამ აქციის სულისჩამდგმელებმა, ბატონებმა ზაზა სარალიძემ და მალხაზ მაჩალიკაშვილმა მიიღეს გადაწყვეტილება, რომ კარვები დადგან სავალ ნაწილზე. ეს უკვე ძალიან დიდი გამოწვევაა ხელისუფლებისთვის.
გვარამია: სერიოზული.
კვესიტაძე:  იმიტომ, რომ გადაკეტვა მთავარი პროსპექტის არის სერიოზული პრობლემა. მათ რაღაც გადაწყვეტილება უნდა მიიღონ ან ძალისმიერი მეთოდებით უნდა დაიწყონ აღება ამ კარვის, რაც არა მგონია, რომ... 
გვარამია: რაც ნიშნავს გარდაუვალ დამარცხებას არჩევნებზე.
კვესიტაძე: ან უნდა შეეგუონ ან რაღაც დათმობებზე უნდა  წავიდნენ.
გვარამია: მე დარწმუნებული ვარ, რომ გახარია და წულუკიანი თანამდებობებს დატოვებენ. 
კვესიტაძე:  და ფონს ამას უქმნის ის ამბავიც, რომ სხვათაშორის პირველად ამ 6 წლის განმავლობაში ამ პროცესში ჩაერთვნენ სრულიად არაპარტიული ადამიანები, აქტიური სამოქალაქო ადამიანები, აბსოლუტურად განსხვავებული შესაძლოა ხედვებით, მაგრამ ერთი მიზნით. პარასკევს ამ ხალხმა მოაწყო ძალიან კრეატიული აქცია იუსტიციის სამინისტროსთან და  ეს კრეატიულობა კიდევ სხვა აქციებში გამოიხატება, რამდენადაც მე ვხვდები, მოთხოვნით, რომ გადადგეს თეა წულუკიანი.
გვარამია: საინტერესო სერია იყო აქციების მოდი ესე ვთქვათ, იმიტომ, რომ სადაც  ყველა ერთიანია, ეს არის თეა წულუკიანი, იმიტომ, რომ მართლა 6 წელია  იუსტიციის მინისტრია და არაფერი დადებითი არ გვახსენდება მის მიერ გაკეთებული, ბუკვალურად არაფერი. სამაგიეროდ გვახსენდება ბევრი ცუდი ძალიან და მე ვფიქრობ, რომ ის არის გამოხატულება ერთ-ერთი „ქართული ოცნების“ არაადამიანური სისტემის. ძალიან საინტერესო იქნებოდა მასთან ინტერვიუ, მაგრამ, ბუნებრივია, რომ ის ჩვენთან ინტერვიუს...
კვესიტაძე: უბრალოდ ვერ ვეღირსებით.
გვარამია:  ხო, ერიდება. საინტერესო იქნებოდა მოქმედი და ყოფილი იუსტიციის მინისტრების შენი თანდასწრებით ეს ვთქვათ კითხვა-პასუხი, მაგრამ ნუ ვერ ვეღირსებით ამ ბედნიერებას მე მგონი, სანამ იუსტიციის მინისტრი იქნება და დიდი დრო არ აქვს დარჩენილი. დღეს დაემატა გახარიას გადადგომის მოთხოვნაც, მე ვფიქრობ, ლოგიკურად, იმიტომ, რომ ის, რაც გახარიას უწყებამ გააკეთა, ეს არის აბსოლუტურად ღია, შეუნიღბავი შეფუთვა საქმის, ანუ გაგრძელება, ოღონდ სხვაგვარად შეფუთვა საქმის. ძაან მარტივად რომ ვთქვათ, რა მოხდა. რეალურად, ყველაზე უფრო მსუბუქი დანაშაულისთვის რაც კი შესაძლებელი იყო, შეუფარდეს პატიმრობა. ეს პატიმრობა მართლა არის მისთვის ეხლა სანატორიუმში გაგზავნა, იმიტომ, რომ ის აარიდებს... მირზა სუბელიანზე ვსაუბრობთ, ის აარიდებს ყველა კითხვას პასუხს. არსებობს კომისია, რომელზეც უკვე უფლებაც აქვს ლეგიტიმური, რომ პასუხები არ გასცეს, იმიტომ, რომ მას აქვს ბრალდებულის სტატუსი, სულ რომ ციხეშიც არ გაეშვათ და მარტო ეს სტატუსი ჰქონოდა, მას აქვს დუმილის უფლება და შეუძლია, არავის არაფერზე კითხვებზე პასუხი არ გასცეს, ამიტომ ძალიან მარტივად იპოვეს გამოსავალი, მაგრამ ამ გამოსავალში ავიწყდებათ ერთი რამ, რომ მირზა სუბელიამა რომ დანაშაული ჩაიდინა, ეს არ არის მთავარი. მთავარია, რომ მირზა სუბელიანის სახით სისტემამ ჩაიდინა დანაშაული და ყველა გაისვარა. ხელის დამფარებელი ვინ არის - მირზა სუბელიანი კი არა, მისი სახით - სისტემა. მეორე, პირდაპირი უშუალო დანაშაულის აღმსრულებლები ვინც იყვნენ სავარაუდოდ, ოჯახის წევრები მირზა სუბელიანის, იმათზე ლაპარაკი საერთოდ არ მიდის და გამოდინარე იქიდან, რომ მირზა სუბელიანი შეუტყობინებლობისთვის მისცეს პასუხისგებაში მხოლოდ და არა დაფარვისთვის, გაყალბებისთვის, თანამდებობრივი მდგომარეობისთვის. მესამე და მნიშვნელოვანი ჩემი აზრით მირზა სუბელიანთან დაკავშირებით არის ის, რომ რითი აშანტაჟებს, რა მასშტაბის მტკიცებულებები აქვს მას ამ სისტემის წინააღმდეგ, რომ სისტემა მას ხელს ვერ კიდებს და ის, რაც მოხდა, ხელის მოკიდება არ არის, პირიქით, მისი „დასეივებაა". საბოლოოდ მოსამართლისკენაც წაიყვანენ ამ ისრებს, მე ეჭვი მაქვს ასეთი, რომ დაკავებულის ოჯახის მხრიდან მოხდა ქრთამის გადაცემა და ამიტრომაც აარიდეს ერთ-ერთი ბრალდებული მკვლელობისთვის სასჯელს და მის ნაცვლად მკვლელობისთვის მცდელობა მიუსაჯეს.
----------------------
ზაზა სარალიძე:  გახარიას გადადგომის მოთხოვნა გავაკეთე იქიდან გამომდინარე, რომ პირველი ეტაპი გამოძიების როდესაც დაიწყო 2017 წლის 1 დეკემბერს, გახარიას უწყებამ დაიწყო ეს გამოძიება. პირდაპირ დაიწყო გაყალბება გახარიას უწყებამ, შემდეგ გადასცა პროკურატურას საქმე გამოსაძიებლად. ეს ერთი დანაშაული გახარიას უწყების. შემდეგ, ორი თვის წინ, როდესაც  მე გახარიას ვთხოვე, რომ შემხვდი და დამელაპარაკე-თქო, ფეხებზე დამიკიდა და საერთოდ არ მომისმინა. ეს მეორე დანაშაული, უკვე უნდობლობა ჩამომიყალიბდა ამ პიროვნების და მისი უწყების მიმართ. პლუს ამას, გადავდგი მაინც ის ნაბიჯი, რომ შევხვედრილიყავი პრემიერ მინისტრს და ბატონ გიორგი გახარიას, რომ დანაშაულებრივი წილი, რაც მიუძღვოდა შსს-ს, ჩამოვუყალიბე აბსოლუტურად ყველაფერი, მივეცი დრო 10 ივნისამდე, რომ კონკრეტული ნაბიჯები გადაედგათ და ამ კონკრეტული ნაბიჯების გადადგმის მაგივრად ისევ და ისევ განაგრძეს იგივე თამაში, რასაც პროკურატურა დღემდე მეთამაშებოდა.
გვარამია: ანუ, ზაზა შეიძლება ითქვას, რომ ისინი საქმეს ეხლა უკვე ფუთავენ განსხვავებულად ოღონდ?
სარალიძე: რა თქმა უნდა აბსოლუტურად განაგრძობენ საქმის შეფუთვას. ახლა, როგორ არის იცით? ექსპერტ კრიმინალი, რომელიც მიდის შემთხვევის ადგილზე და არ გააჩნია საზომი ერთეული, ეს შეგნებულად არ გააჩნდა თუ დაავიწყდა მართლა, კარგი, ჩავთვალოთ, რომ დაავიწყდა და არ ქონდა, გვერდზე იქვე 20 მეტრაში არის ლარიანი მაღაზია, გასულიყო ეყიდა ეს მეტრიანი და გაეზომა ხო? ეს იყო უკვე თავიდანვე დანაშაული შსს-დან. ეს გააყალბა უკვე შსს-ს დაქვემდებარებაში მყოფმა ადამიანებმა. პლუს ამას, უკვე ფაქტობრივად ვიცი, ნუ თავს შევიკავებ უბრალოდ დასახელებისგან, ვინ გასცა ბრძანება ფარდულის დანგრევის, ეს არის გახარიას უწყებიდან ადამიანის. გახარიას რომ ვუთხარი, ამა და ამ ადამიანმა გასცა ბრძანება ფარდულის დანგრევის-თქო, ელემენტარული არც კი იცოდა, ვინ იყო ეს პიროვნება, რომელიც საკმაოდ დიდ თანამდებობაზე არის. დავუსახელე სახელი და გვარი და არ ვიცი, ეგ კაცი ვინ არისო. შე ოჯახაშენებულო, შენ თუ არ იცი, შენ დაქვემდებარებაში ვინ არის, მე რატომ უნდა ვიცოდე ხო? იქიდან გამომდინარე მე აბსოლუტურად ჩამომიყალიბდა უნდობლობა. ეხლა მითუმეტეს რაღაც სისულელე ნაბიჯების გადადგმა დაიწყეს. მიხეილ კალანდია არის ჩემი შვილის მკვლელი. ამას ვასაბუთებ 6 თვეა და ვამბობ 6 თვეა და დღეს ამათმა დაიჭირეს ვიღაც მერაბ მორჩაძე, მიხეილ კალანდიას ნათესავი, რომელიც ზემოქმდებას ახორციელებდა მიხეილ კალანდიაზე და ცდილობენ მიხეილ კალანდიას დანაშაული, რაც იყო სასამართლო პროცესზე ჩვენებების შეცვლა, გააპრავონ ამით, რომ ზემოქმედების ქვეშ იყო მიხეილ კალანდია და მიტომ შეცვალა ჩვენება და შეშინებული იყო ბავშვი. ამით ცდილობენ, გააპრავონ მკვლელი. 
გვარამია: რატომ არის ხელშეუხებელი ეს მიხეილ კალანდია? მირზა სუბელიანი, რაც არ უნდა შეუფარდონ ეხლა, მაინც ხელშეუხებლობის გარანტიაა პრაქტიკულად ამ მუხლისთვის, 2-თვიან შვებულებაში გაშვება.
სარალიძე: თქვენ ძალიან კარგად იცით, არაერთხელ გამიჟღერებია, ზვიად კუპრავა, რომელიც პირველივე დღიდან იძიებს თავისებურად ამ საქმეს, მიაკვლია იმ მასალებს, რომ მირზა სუბელიანს აქვს ვანო მერაბიშვილის გაყვანის კადრები, მაგრამ დღეს უკვე ვრწმუნდებით, არა მარტო მერაბიშვილის გაყვანის კადრებზეა საუბარი, არამედ როგორც ჩანს, უფრო მეტი კომპრომატები გააჩნია ამ ხელისუფლების წინააღმდეგ.
გვარამია:  ჩვენც გვაქვს, ჩვენ შემდგომში განვიხილავთ ამას. ზაზა, თქვენ თქვით, რომ სუსის და სხვა თანამშრომლების ზეწოლა არის თქვენთვის მიმდინარე პრობლემა და ქუთაისის მერიც ახსენეთ. რაზეა საუბარი?
სარალიძე: ქუთაისის მერიას დაქვემდებარებული, ზუსტად არ ვიცი, მერი იყო თუ მერის მოადგილე, კომუნიკაციას ვერიდები ყველა ადამიანთან, ჩემს ოჯახის წევრთან მივიდა და რაღაც კომუნიკაციის დამყარება უნდოდათ შემოვლითი გზით ჩემთან და პლუს ისიც უთქვამთ, რომ თქვენ და თქვენი მეუღლე, თქვენი და ხომ არ გააკეთებთ რაიმე კომენტარს, ანუ აძალებდნენ ფაქტობრივად ამ ადამიანს, რომ ჩემს საწინააღმდეგოდ გაეკეთებინა კომენტარი. რას ნიშნავს ეს? რა უმსგავსობა არის? 
გვარამია:  ქუთაისის მერმა მის დაქვემდებარებაში მყოფ თქვენს ცოლის დას  შესთავაზა, რომ ბრიფინგი გაეკთებინა თქვენს ცოლთან ერთად და გამიჯვნა მომხდარიყო დების, მათ შორის თქვენი ცოლის - თქვენგან? აი ესეთი შეთავაზება იყო?
სარალიძე:  რა თქმა უნდა იყო ზუსტად, დიახ.
კვესიტაძე:  საოცრებაა.
სარალიძე:  ასეთი შეთავაზება იყო, ჩემ მეუღლეს უნდა გაეკეთებინა რაღაც კომენტარი, ანუ ფაქტობრივად ჩემი დისკრედიტაციიდან გამომდინარე, ალბათ, ასეთი რაღაც იდეა, სისულელე იდეა მოუვიდა თავში. ეს მართლა უმსგავსობაა და არ ვიცი, რა დავარქვა ამას.
გვარამია: მე მგონი, ქუთაისის მერი უნდა გადადგეს უფრო ადრე, ვიდრე გახარია და წულუკიანი.
სარალიძე:  ჩემი სოფელი სადაც მე ვარ დაბადებული და გაზრდილი, იქ არის დეპუტატი, გვარი აღარ მახსოვს ზუსტად, რომელიც აშინებდა მოსახლეობას რაღაც დეტალებით, რომ არ წამოსულიყვნენ აქციაზე. პირდაპირ მივმართავ, უნდა მუქარაში ჩამითვალოს, თვითონაც სავარაუდოდ ჩემი სოფლელი არის, თუ ზუსტად მახსოვს, მაგრამ ჭკუას, გონს მოეგოს და ამ ხალხს თავი დაანებოს. ჩვენ ვიბრძვით სამართლიანობის აღსადგენად და აქ საომარი და საჩხუბარი არაფერი არ არის. ნუ აშინებენ ამ ხალხს და ნუ აშანტაჟებენ. პლუს ამას, პირდაპირ მინდა მივმართო ფეროშენადნობის გენერალურ დირექტორს, რაღაც ილუზიები ნუ აწუხებს და ნუ ეუბნება იქ დაქვემდებარებულ მუშებს და თანამშრომლებს, რომ აქციაზე არ წამოვიდნენ, ამნაირ ილუზიებს ნუ უქმნიან, რომ აშინებენ ხალხს, რომ გაათავისუფლებენ სამსახურიდან. ის ხალხი რომ არ მუშაობდეს იქ, ის დირექტორი არაფრის მაქნისი აღარ არის ალბათ.
გვარამია: აქციაზე მოდიოდნენ ფეროს მუშები და დირექტორი დაემუქრა გათავისუფლებით, თუ აქციაზე წამოვიდოდნენ?
სარალიძე: რა თქმა უნდა, დაემუქრა გათავისუფლებით და პლუს, ზუსტი ინფორმაცია მაქვს, 100 კაცი შეკრიბა და გამოუშვა ვაკის პარკის კონტრაქციაზე. ეს უკვე დიდი უმსგავსობა არის და ანუ ზეწოლას ახორციელებენ ამ ხალხზე.
გვარამია: ვაკის პარკის აქციაზე იდგნენ ზესტაფონის ფეროშენადნობის ქარხნის მუშები?
სარალიძე: დიახ, წამოიყვანა დირექტორმა სპეციალურად, ვაკის პარკის კონტრაქციაზე.
გვარამია: და ეს სახელმწიფო საწარმოა თუ კერძო? მე რამდენადაც ვიცი, კერძოა. რა უცნაური ამბავია.
სარალიძე:  გადაწყვიტა თვითონ სისტემამ და ხელისუფლებამ, რომ გამანადგუროს და ჩემი შვილის სულში ჩააფურთხოს ისევ და ისევ, ისიც მოტყუებით, ფაქტით, რომ შსს-მ დაიბრუნა ეს გამოძიება, ეს უკვე სისულელე ნაბიჯი იყო, მაგრამ რაღაც მომენტში დავთანხმდი ჩემი ადამიანობიდან გამომდინარე და  მივეცი კონკრეტული ნაბიჯების გადადგმის უფლება, მაგრამ თქვენ ძალიან კარგად იცით, რომ არაფერი ნაბიჯები არ გადაუდგამთ აბსოლუტურად. ეს იყო უკვე ისეთი ნაბიჯის გადადგმა, რომ ისევ შეეცადნენ ჩემს სულში ჩაფურთხებას. მე არ მივცემ მაგათ უფლებას ამისას. მანამდე ვიქმები აქ, სანამ ჭეშმარიტებაარ იზეიმებს. აწი გადაწყვიტონ თვითონ, გონს მოეგონ ჯობს და აბსოლუტურად მისცენ ყველა პასუხისგებაში გახარიას ჩათვლითაც, იმიტომ, რომ უკვე ფაქტია, რომ გახარია თვითონ პირადად არის დაინტერესებული ამ საქმის გაყალბებით და რამდენზე გავალთ კიდევ ზემოთ, ბატონო ნიკა, აღარ ვიცი. ყოველდღე რაღაც შეცდომებს უშვებენ.
წულუკიანის გადადგომა იქედან გამომდინარე მოვითხოვე, თუ ზუსტად მახსოვს 5 პროკურორი დაინიშნა მაგის ხელში. არცერთმა არ გაამართლა  და აბსოლუტურად ყველა წინააღმდეგ იყო. ყველაზე ბოლო ფაქტი, შოთაძე გადადგა, რომელიც პასუხისგებაში უნდა მიცემულიყო და წულუკიანმა ტაში დაუკრა და ტაშ-ფანდურით გააცილა. შოთაძე სახლში წამოწვეს მხართეძოზე და ჩემი შვილი მიწაში იყოს, ეს აღარ გაუვათ, ეს იდიოტური აზრები. წულუკიანი ახლა ცდილობს, დანიშნოს ვიღაცა თავისი კანდიდატურა? აღარ ვენდობი.
გვარამია: გახარიას მოადგილე.
სარალიძე: არ ვიცი კონკრეტულად ვისზეა, მაგრამ გენპროკურორი უნდა იყოს ხალხის ნდობით აღჭურვილი პირი, ასე რომ ხალხმა გადაწყვიტოს, იმ არასამთავრობო ორგანიზაციებმა და იმ კომპეტენტურმა პირებმა წარადგინოს თავიანთი კანდიდატურა, ვისაც ენდობა ხალხი და ვისაც ნდობას გამოუცხადებს ხალხი. 
კვესიტაძე: რამდენი ხანი აპირებთ რუსთაველის გამზირის გადაკეტვას?
სარალიძე: სანამ ჭეშმარიტება არ იზეიმებს.
გვარამია: ანუ სანამ ეს 3 მოთხოვნა არ შესრულდება, მანდ აპირებთ ყოფნას? შენც და ბატონი მაჩალიკაშვილიც?
სარალიძე: რა თქმა უნდა. რაც უნდათ, ის მოიმოქმედონ. მესროლონ ტყვია.
გვარამია: 3 დღის მერე ვადა გადის თქვენი აქციის და 3 დღის მერე მზად ხართ, რომ შეიძლება მოგთხოვონ, რომ აქედან უნდა გაიწიოთ?
სარალიძე: ერთადერთი, რაც მაგათ შეუძლიათ, მესროლონ ტყვია და გამიტანონ თავისით. რაც უნდათ, ის მოიქმოქმედონ. მე აქედან ფეხს არ მოვიცვლი, სანამ ჭეშმარიტება არ იზეიმებს და სანამ გონს არ მოვლენ. 
კვესიტაძე: თქვენ თქვით, რომ საგამოძიებო კომისიას ენდობით, ოღონდ თუ იქედან უფლებამოსილება შეუწყდება ეკა ბესელიას, რომელსაც არ ენდობით. ბესელიამ განაცხადა, რომ ის არ აპირებს უფლებამოსილების შეწყვეტას. მისმა პარტიის წევრებმაც თქვეს, რომ ბესელია უნდა იყოს კომისიაში. ახლა როგორი არის თქვენი პოზიცია საგამოძიებო კომისიის მიმართ?  
სარალიძე: კომისიაში კი არა, სადაც უნდა იქ იყოს, მაგრამ მე მაგ ადამიანს არ დავუჯდები სასაუბროდ. ადამიანი, რომელიც შეურაცხყოფას მაყენებს მე, იმას არასდროს არ დავუჯდები სასაუბროდ. თქვენი ტელევიზიის მეშვეობით იყო, პირდაპირ, ვულგარულად რომ ვთქვა, დავეჯახე. ადამიანმა დამადანაშაულა პირდაპირ პოლიტიკურ მოღვაწეობაში და პლუს, როდესაც განაცხადი გავაკეთე, რომ ბესელიას მე არ დავუჯდები სასაუბროდ-მეთქი, კიდევ დამადანაშაულა და პირდაპირ მომიწოდა, რომ თქვენი მესიჯები პოლიტიკურიაო. 
კვესიტაძე: საინტერესოა, რა ტაქტიკას აირჩევს ხელისუფლება, იმიტომ რომ ფაქტია, რომ ის ჩიხში შევიდა თქვენი ამ გადაწყვეტილებით. 
გვარამია: თქვენი დღევანდელი გადაწყვეტილება კარვების რუსთაველზე დადგმასთან დაკავშირებით იყო ძალიან გამბედავი და ერთადერთი სწორი. სუბელიანს ვერაფრით ვერ შეუფარდებენ საპატიმრო სასჯელს, იმიტომ რომ არის მსუბუქი მუხლი და ის ყველანაირად თანამშრომლობს გამოძიებასთან. არავითარი საფუძველი არ არის, რომ ამ კაცს შეუფარდონ საპატიმრო სასჯელი. მე რომ ვიყავი ხელისუფლებაში, მაშინაც შემსუბუქდა სანქციები იმ დანაშაულებისთვის, რომელიც გირგვლიანის საქმეს ეხებოდა. ეს გავლილი გზაა, ეს არ არის პირველი. მე არ ვიყავი პარლამენტში მაშინ, მაგრამ პასუხისმგებელი ვარ იმაში, რაც მოხდა.
--------------------------------
გადაცემის ერთ-ერთმა მონაწილემ - მიშა მშვილდაძემ თქვა, რომ ის, ვინც გუშინ რუსთაველის გამზირზე არ იყო, ბიძინა ივანიშვილის თამაშს თამაშობს. მან ასევე აღიარა, რომ წუხს იმასთან დაკავშირებით, რომ ნაცმოძრაობა და მისი აქციები ხალხის გარკვეული ნაწილისთვის „ტოქსიკურია“.
--------------------------------
ოთარ კახიძე: არსებობს ასეთი ტერმინი - „სასარგებლო იდიოტის" ცნება, როდესაც ერთის მხრივ ცდილობ, დაეხმარო ადამიანს, მაგრამ სინამდვილეში იმის საქმეს აკეთებ, ვისაც ებრძვი და ასე გამოსდის სამწუხაროდ ნაციონალურ მოძრაობასაც, ვინაიდან რაც იყო ამ ადამიანის ინტერესები და დღესაც არის ბატონი ზაზა სარალიძის ინტერესებში, ეს არის ამ საქმეზე სიმართლის დადგენა  და ყველა ფიგურანტის დასჯა, როგორც მისი შვილის მკვლელების და ასევე იმ ადამიანების და ეს პირთა წრე არის საკმაოდ ფართო. ეს არის ლეგიტიმური, სამართლიანი მოთხოვნები და ჩვენ დავინახეთ პროტესტი როგორც პროკურატურასთან, ისე პარლამენტის წინ, რომელ პროტესტსაც გამოხატავდა თბილისის ის მოქალაქეები, რომელთა დიდი ნაწილი საერთოდ არ იყო ნამყოფი არცერთ მიტინგზე. ისინი არ იყვნენ რომელიმე ერთი ან ორი პოლიტიკური ძალის მომხრეები. ესენი იყვნენ ადამიანები, აქტიური მოქალაქეები, რომლებიც უცხადებდნენ სოლიდარობას ბატონ ზაზა სარალიძეს. ის, რამაც შემდგომ დააზიანა ეს მსვლელობა, ეს იყო ენმ-ის და სხვა პოლიტიკოსების მხრიდან მცდელობა, რომ აეღოთ ხელში სადავეები. ამან შესძინა ტოქსიკურობა სწორედ მიტინგს. 
გვარამია: თქვენი პარტიის წარმომადგენელიც იყო.
კახიძე: მეც გახლდით იმ შეხვედრაზე, მე ვიყავი ბატონ ზაზასთან, რომელსაც გამოვუცხადე სოლიდარობა, მაგრამ როგორც კი პოლიტიკოსები გაცვივდნენ ტრიბუნაზე, აიღეს მიკროფონი და დაიწყეს საკმაოდ არასერიოზული, მეორე მხრივ კომიკური გზავნილების გაჟღერება... შეგიძლიათ ნახოთ ბატონი მაჭუტაძის და მისი კოლეგების გამოსვლები.
გვარამია: რატომ იყო მაჭუტაძე კომიკური? „ძენო და ასულნო“ რომ თქვა, მაგის გამო? ეს ახლა პოლიტიკური დისკურსია თქვენი აზრით? მეტყველების გამო ხომ არ შეიძლება, ადამიანს სასაცილო უწოდოთ? გზავნილები რა იყო სასაცილო?
კახიძე: მთავარი გზავნილი, რომელიც უნდა ყოფილიყო ამ აქციაზე, ეს არის დამნაშავეების დასჯა, გამოვლენა. ამ აქციაზე ჯერ მიკროფონი გადავიდა პოლიტიკური პარტიების ხელში, მე არ ვიზიარებ იმას, რომ პოლიტიკური პარტიები აქციებს არ უნდა გაეკარონ, აქციებზე უნდა მივიდნენ პოლიტიკოსები. შეცდომა ის იყო, რომ ამ აქციამ ზაზა სარალიძის მოთხოვნების ნაცვლად, რომელიც იყო პირველ რიგში დამნაშავეების დასჯა, ასევე ვინც ხელს აფარებდა იმ პირების დასჯა, შემდგომ ამ ყველაფერმა მიიღო პოლიტიკური დივიდენდების მიღების ისეთი სახე, რომ პოლიტიკურ ძალებს უნდათ, მოასხდნენ ამ პროტესტს. ბატონი მაჭუტაძე მაგალითად მოვიყვანე. პოლიტიკურ ძალებზე როცაა საუბარი, აქ არის რეალურად ოპოზიციურ-პოლიტიკურ სპექტრში, ჩვენ ვიცით, რომ  ენმ...
გვარამია: რა მოთხოვნა იყო, რომელიც დივიდენდებს გულისხმობდა?
კახიძე: მთავარი იყო ის, რომ ეს აქცია უკვე გახდა პოლიტიკოსების აქცია. იმის გამო, რომ პოლიტიკური პარტიების მხრიდან პროტესტის გამოყენებას საკმაოდ ეჭვის თვალით უყურებს ჩვენი მოქალაქეები და ეს არის რეალობა, რომელშიც ჩვენ ვცხოვრობთ. თუ ზაზა სარალიძის დახმარება გინდა პოლიტიკურ ძალას, ყველაფერი უნდა გააკეთო, რომ პროტესტს კი არ დახამდე და მიკროფონს კი არ ეცე და თქვა, რომ მე მთავრობას შევცვლი და გადავატრიალებ სიტუაციას.
გვარამია: ვადამდელი არჩევნების მოთხოვნა რომ გაჩნდა, თქვენ ფიქრობთ, რომ ეს იყო შეცდომა?
კახიძე: ეს მოთხოვნა ჩემი აზრით იყო დამაზარალებელი ბატონი ზაზა სარალიძისთვის. 
გვარამია: ამ სტუდიაში იჯდა თქვენი ლიდერი გიგა ბოკერია, რომელმაც თქვა, რომ ვადამდელი არჩევნების მოთხოვნა არის სწორი და ის იზიარებს ამ მოთხოვნას. ჩამოყალიბდით.
კახიძე: მარტო გიგა ბოკერია კიარა, მეც და ნებისმიერი ოპოზიციური პარტია, რომელიც არის ოპოზიციაში, რა თქმა უნდა, ემხრობა ვადამდელ საპარლამენტო არჩევნებს იმისათვის, რომ ის მოვიდეს ხელისუფლებაში. ოპოზიციური პარტია არ შეიძლება, იყოს ვადამდელი საპარლამენტო არჩევნების წინააღმდეგი. აქ არის საუბარი იმაზე, ბატონი ზაზა სარალიძის ინტერესებში რა უნდა იყოს. 
კვესიტაძე: როდესაც ზაზა სარალიძემ თქვა, რომ გამოდით, დამიდექით მხარში პოლიტიკური პარტიები, რა გადაწყვეტილება უნდა მიეღო მაშინ პოლიტიკურ პარტიებს - უბრალოდ უნდა დადგომოდნენ მხარში, არ ასულიყვნენ სცენაზე, მიკროფონი არ აეღოთ ხელში?
გიორგი ვაშაძე: არ აგვიღია მიკროფონი საერთოდ. ერთი განცხადება გავაკეთეთ უბრალოდ. დღევანდელი დღეც პასუხი იყო ამ უსახურობის, რასაც ეს ადამიანი ლაპარაკობს.
კახიძე: შენ არ იყავი, რომ გამოხვედი იქ და დაიწყე პროფესორობა - კომისიას რა აზრი აქვს და ა.შ?
კვესიტაძე: და მეორე კითხვა, ენმ-ს რომ არ დაესწრო, იქნებოდით თუ არა თქვენ იგივე მდგომარეობაში ზაზა სარალიძის გვერდით, ანუ ნაციონალური მოძრაობის „ტოქსიკურობა“ რომ არა, იდგებოდით თუ არა იქ?
კახიძე: პირველი, რაც უნდა გააკეთოს პასუხისმგებლიანმა პოლიტიკურმა ძალამ, იმ ადამიანს, რომელიც არის შეძრული ტრაგედიით და იბრძვის თავისი სიმართლისთვის, მას არ აქვს პოლიტიკური გზავნილების ჩამოყალიბების გამოცდილება, უნდა მისცეს სწორი რჩევა, რა გზით უნდა წავიდეს. ჩვენ - ევროპულმა საქართველომ ჩამოვაყალიბეთ რამდენიმე მოთხოვნა, რომელიც თანმიმდევრულად წავუყენეთ ხელისუფლებას სწორედ იმ პროტესტის ფონზე, რომელსაც ჩვენი მოქალაქეები გამოხატავდნენ. ეს არის დამოუკიდებელი საგამოძიებო კომისიის შექმნა პარლამენტში, სადაც უმრავლესობა ექნებოდა ევროპულ საქართველოს. ეს მოთხოვნა მიღწეულია, მაგრამ ჩვენ დასამტკიცებელი გვაქვს საზოგადოებისთვის და ბატონი ზაზასთვისაც, რომ რეალურად ვიპოვით სიმართლეს, ვამხელთ ხელისუფლებას და ჩამოვხსნით მას ნიღაბს კონკრეტული სახელებითა და გვარებით. მეორე, იმისთვის, რომ განაგრძოს ფუნქციონირება ნორმალურად ქვეყნის მართლმსაჯულების სისტემამ, აუცილებელია ახალი მთავარი პროკურორის დანიშვნა, არა ბიძინა ივანიშვილის მორიგი მარიონეტის, არამედ ახალი პროკურორის და ჩვენ შევთავაზეთ შალვა შავგულიძის კანდიდატურა. მესამე მოთხოვნა ეხება იუსტიციის მინისტრის და მთავრობის ცვლილებას. ეს ასევე ადექვატური მოთხოვნებია.
გვარამია: 5 წუთის წინ არაადექვატური იყო ეს მოთხოვნა.
კახიძე: ვადამდელი საპარლამენტო არჩევნების მოთხოვნა, პოლიტიკურმა პარტიებმა რომელი მოთხოვნაც ჩააწვეთეს და ეს რჩევა გაუზიარეს ბატონ ზაზას.
გვარამია: ეს უკვე დამცირებაა ბატონი სარალიძის. რატომ გგონიათ, რომ ვინმემ ჩააწვეთა და თვითონ არ ჰქონდა ეს მოთხოვნა?
კახიძე: მე სწორედ ამას ვგულისხმობ, როდესაც ადამიანს გვერდით უდგახარ, უნდა მისცე ის რჩევა, რომელიც ადექვატური იქნება. ბატონი ზაზა სარალიძე არათუ ვადამდელი საპარლამენტო არჩევნებისა და სამთავრობო კულუარების შესახებ, არამედ სამართალდამცავი სისტემის შესახებ ინფორმაციას გებულობდა ამ თვეების განმავლობაში. შესაბამისად, მისი პოლიტიკური მოთხოვნებიც ჩამოყალიბდა იმ კონსულტაციების შედეგად, ვინც მას რჩევებს აძლევდა. 
კვესიტაძე: თქვენ თქვით, რომ 1 კვირისწინანდელი მოთხოვნები არასერიოზული იყო, ვთქვათ, ვადამდელი საპარლამენტო არჩევნების მოთხოვნა. არ მოგეწონათ ეს მოთხოვნა. 
კახიძე: საზოგადოების ასე მოტყუება მარტივი არ არის. 
გვარამია: საზოგადოების დიდ ნაწილს ასევე ჰგონია, რომ თქვენი კომისიაც საზოგადოების მოტყუებაა, მაგრამ აპრიორი არც ერთია სწორი და არც - მეორე. 
კახიძე: ძალიან ცუდი და ბიძინა ივანიშვილის სამსახური სწორედ ის არის, როდესაც შეუქმნი ხალხს გადაჭარბებულ მოლოდინებს, რომ ახლა იქნება აქცია, რომელიც იქნება უდიდესი საპროტესტო ტალღის მატარებელი და შემდგომ ადამიანების ფრუსტრირებას, ადამიანების იმედგაცრუებას იწვევს. 
გვარამია: არცერთი არ არის აპრიორი სწორი, იმიტომ თქვენმა კომისიამ შეიძლება უდიდესი ფრუსტრირება გამოიწვიოს, მათ შორის თქვენთვისაც. 
კახიძე: არ შეიძლება, ადამიანებს მოლოდინები შეუქმნა და გაუცრუო. ეს არის პირდაპირ ხელისუფლების სამსახურში ყოფნა და „სასარგებლო იდიოტის“ პარალელი სწორედ ამიტომ მოვიტანე. ეს არის სწორი გზა, რომელსაც ევროპული საქართველო სთავაზობს, სწორი გზა ბატონი ზაზასთვის და საზოგადოებისთვის.
კვესიტაძე: დღევანდელი მოთხოვნები არის სხვა. ეს არის წულუკიანის გადადგომა, გახარიას გადადგომა და პროკურორის არჩევა არასამთავრობო ორგანიზაციებიდან. დაუდგებით თუ არა ამას მხარში?
კახიძე: დღევანდელი მოთხოვნები რაც არის, ბატონ ზაზას ჩვენ შევხვდით, მე როგორც კომისიის მდივანი, სერგი კაპანაძე, ელენე ხოშტარია. ჩვენ ბატონ ზაზასთან და მის ადვოკატთან გვქონდა დეტალური საუბარი. ჩვენ გავიარეთ პრაქტიკულად მთელი ის სქემა, რომელიც მათ ამ თვეების განმავლობაში აქვთ აწყობილი მტკიცებულებებზე დაყრდნობით. ჩვენ ხვალიდან საქმის მასალების შესწავლას ვიწყებთ და ჩვენ საზოგადოებას, მედიას, თქვენ და დაზარალებულის ოჯახს ვამყოფებთ მუდმივად საქმის კურსში და ოთხშაბათს გამოვაქვეყნებთ იმ პირთა სიას, ვინც დაიკითხებიან კომისიის სხდომაზე. მასალებს მე პირადად გავეცნობი ხვალ დილიდან და იმ მასალებში რასაც აღმოვაჩენ, გამოვა სააშკარაოზე. 
გვარამია: მირზა სუბელიანის დაკავებასთან რა პოზიცია გაქვთ?
კახიძე: ბატონი ზაზას სამივე მოთხოვნას ვიზიარებ. ეს არის აბსოლუტურად სამართლიანი, კარგად ჩამოყალიბებული მოთხოვნები. მთავარი პროკურორის შერჩევა არის ფუნდამეტურად მნიშვნელოვანი იმისთვის, რომ ეს საქმეც გამოიძიოს ნორმალურად და სხვა ამგვარი საქმეებიც მომავალში. 
გვარამია: აქციის იმ ფორმას, რომელიც დღეს არის რუსთაველზე?
კახიძე: ბატონ ზაზა სარალიძეს აქვს აბსოლუტურად ლეგიტიმური უფლება, ეს უსამართლობა გააპროტესტოს მანამ, სანამ არ დაისჯებიან არა მხოლოდ მისი შვილის მკვლელები, არამედ ყველა გამომძიებელი და ყველა პროკურორი მთავარი პროკურორის ჩათვლით, თუ მათი ბრალეულობა გამოიკვეთება ამ საქმეში. ამიტომ ხელისუფლებას მოუწევს ნაბიჯების გადადგამა.
გვარამია: რას პროგნოზირებთ?
კახიძე: სოციალურ ქსელში თვალს ვადევნებ „ქართული ოცნების“ მომხრეთა ქირქილს და აღფრთოვანებას, აქციის მონაწილეთა რაოდენობას ითვლიან და კმაყოფილები არიან. მე მინდა მათ გავახსენო, რომ 7 ნოემბრის აქციაც საკმაოდ შეთხელებული იყო და იქაც წინა ხელისუფლებას ეგონა, რომ აქ რაოდენობა მცირეა და ამიტომ ხალხში საპროტესტო განწყობა არ არის. არ მოგატყუოთ ხალხის რაოდენობამ. ბატონ ზაზა სარალიძეს აქვს აბსოლუტურად სამართლიანი მოთხოვნები და ამ მოთხოვნების მიმართ სოლიდარულია სრულიად საქართველო. 
გვარამია: რატომ არ იყავით დღეს ამ მიტინგზე?
კახიძე: რაც შეეხება ამ მიტინგზე ყოფნას, იქ არასწორად იყო ნათქვამი, ამ დღეებში ყველა შეხვედრაზე და ყველა მიტინგზე იყო ევროპული საქართველო. დღეს არ ვიყავით იმიტომ, რომ ეს იყო უკვე პარტიული მიტინგი.
გვარამია: რომელი იყო იქ ლიდერი და რომელი  პარტია იყო იქ საერთოდ?
კახიძე: ჩვენ დავდიოდით ამ პარტიებთან კონსულტაციებზე. ეს იყო პარტიულ მიტინგად გადაქცეული, აბსოლუტურად არათანმიმდევრული გზავნილებით, არასწორი მენეჯმენტით, ორგანიზებით. 
გვარამია: ეს აქცია დამთავრდა იმ გზავნილებით, რომლებზეც თქვენ თქვით, რომ თანმიმდევრული და სწორია. 
კახიძე: ნამდვილად ასეა, მაგრამ ამ აქციების ორგანიზატორები იყვნენ პოლიტიკური პარტიები. ევროპულ საქართველოს არ მიაჩნია, რომ უნდა მიიღოს იმ პოლიტიკურ პარტიებთან ერთად აქციაში მონაწილეობა, რომელიც აქ რომ გყავთ სტუმრად, ჩემს მერე რომ ჩაერთვება, აქ „ჯიბეში ჩაგისვამთ“ და ასეთებს რომ ყვიროდა წინა გადაცემაში, კომისიას რას მასწავლი რა არისო. კომისია გამოიყვანეს, როგორც ივანიშვილის თამაში. ეს იყო ბრალდება, რომელსაც ჩვენს წინააღმდეგ ისროდნენ. პროკურორის საკითხი როცა დავაყენეთ, ეს მონათლეს როგორც კოალიციაში შესვლა ხელისუფლებასთან და მერე უნდათ თან, რომ მიტინგზე ერთად დავდგეთ. ეგრე არ გამოვა, რომ ერთი ხელით გარიგებული, ხელისუფლებასთან შეკრული ეძახო და მეორე ხელით მოგინდეს ამ პარტიის მხარდაჭერა. ჩვენ ამ პოლიტიკურ პარტიებთან არ ვთანამშრობლობთ, არ ვითანამშრომლებთ არც მომავალში, სანამ მათ ექნებათ ამგვარი რიტორიკა.
გვარამია: ამის შემდეგ თქვენ ისხედით ერთ მაგიდასთან. თქვენგან კაკო ბობოხიძე იყო. მაშინ როგორც ჩანს სხვადასხვა პოზიციები გაქვთ შიგნით პარტიაში ამ საკითხთან. ამის შემდეგ რაც თქვენ ილაპარაკეთ, კაკო ბობოხიძე იყო იმ მაგიდასთან, ჩვენ გვითხრა, რომ ოთოს მივწერე ძალიან მძიმე მესიჯებიო და ლამის წაგვიკითხა პირდაპირ ეთერში, რას გწერდათ. ამის მერე თქვენ კიდევ თანამშრომლობდით და მე არ გეკითხებით, ამ პარტიებს რატომ არ ედექით დღეს გვერდით, მაჩალიკაშვილს და სარალიძეს რატომ არ ედექით გვერდით დღეს? 
კახიძე: ის, რომ ბრალდება გაისმა ჩვენს წინააღმდეგ და მაშველი რგოლია კომისია, პროკურორის დანიშვნა არის კოალიცია და მარტო ვადამდელი საპარლამენტო არჩევნები არის გამოსავალი, არის მიუღებელი. ეს იყო ამ პარტიების გზავნილი. ევროპული საქართველოს გზავნილი იყო სხვა, რომ კომისია მნიშვნელოვანია, პროკურორის დანიშვნა მნიშვნელოვანია, აქციებიც მნიშვნელოვანია. როცა ბატონი კაკო ამ აქციებზე დადიოდა, სულ იყო მცდელობა, რომ იქნებ შეწყდეს ამ პარტიების მხრიდან ევროპული საქართველოს ბრალდებები. ჩვენ წინააღმდეგ  ბრალდებები უბრალოდ არ შეწყდა. მათ შორის არც კომისიის შემადგენლობის დამტკიცების დროს პარლამენტში. არც იმის შემდგომ კომენტარების დროს. ბატონი ნიკა მელია სოციალურ ქსელში გამოგვეხმაურა, კოალიციაში დაგვადანაშაულა. 
გვარამია: გეწყინათ, მოკლედ.
კახიძე: ეს არ არის ასეთი მარტივი საკითხი. ევროპულ საქართველოს გვაქვს ჩვენი გზა. ეს გზა არის კონკრეტული სამართლებრივი ინსტრუმენტების გამოყენება. ჩვენ აქციებს და მიტინგებსაც, როგორც ბრძოლის გზას, არ გამოვრიცხავთ. ეს არის ძალიან მნიშვნელოვანი ნაწილი პოლიტიკური ბრძოლის. თუ ამ აქციებს გავმართავთ, ვიქნებით ამ აქციების ორგანიზატორი და არა ისე, როგორც ეს აქციები გაიმართა. ჩვენ არ ვთვლით, რომ რომელიმე მიტინგში მონაწილეობა ან არმონაწილეობა ღალატს ან გარიგებას ნიშნავს. მე შეგახსენებთ, „ქართული მარშის“ საწინააღმდეგო აქცია როცა მოვაწვეთ ევროპულმა საქართველომ აღმაშენებლის გამზირზე. ამ აქციაში არ მიიღო მონაწილეობა ენმ-მ. გახსენდებათ ჩემი განცხადებები, რომ როგორი მოღალატეები არიან?
გვარამია: მახსენდება თქვენი პარტიის განცხადებები.
კახიძე: ღალატში დავადანაშაულეთ?
გვარამია: ღალატი არ არის ის სიტყვა, რომელიც გამოიყენეთ, მაგრამ გვახსენდება ასეთიც. ნაციონალური მოძრაობისადმი თქვენი დამოკიდებულება არ არის ჩემთვის მნიშვნელოვანი. ზაზა სარალიძეზე იძიეთ შური იმის გამო, რომ გეწყინათ ენმ-სგან?
კახიძე: ზაზა სარალიძის პროტესტი არ დამთავრებულა დღეს. პოლიტიკური პარტიებმა როგორი აქცია ჩაატარეს, კი ვნახეთ, მაგრამ სარალიძის ბრძოლა გრძელდება და ევროპული საქართველოს თანადგომა სარალიძისთვის გრძელდება. ეს ხდება პირდაპირ საგამოძიებო კომისიის ფარგლებში, სადაც ევროპულ საქართველოს აქვს უმრავლესობა. ჩვენ ვწყვეტთ, ვის დავიბარებთ, დასკვნა როგორი იქნება, როგორ განვითარდება აქ მოვლენები მტკიცებულებებზე დაყრდნობით. ევროპულ საქართველოზე მეტად მის ინტერესებს არავინ იცავს დღეს. სხვა პოლიტიკური პარტიები სამწუხაროდ ცდილობენ მის გამოყენებას, მაგრამ ამას ჩვენი საზოგადოება ესე მარტივად არ იჯერებს, რადგან ეს პოლიტიკოსები, მარტო მაჭუტაძე კი არა, სხვა გამომსვლელებიც რომ ნახოთ, ერთმანეთზე კომიკური გამოსვლები იყო და პარლამენტში საერთოდ ბ-ნმა რომან გოცირიძემ, რომელსაც მე პატივს ვცემ, კამათი დაამთავრა საერთოდ, ეს არის კარიკატურიზაცია ამ პროექტის, უკაცრავად, მაგრამ მე გული მწყდება, რომ ის პროტესტი, რომელიც იყო მართლაც სახალხო, მრავალფეროვანი, შემდგომ დამგვანეს კარიკატურას და ამ ტრაგედიით ცდილობენ პოლიტიკური დივინდენდების მიღებას.
კვესიტაძე: გააფუჭეთ თუ არა თქვენი ჩართულობით ეს სახალხო პროტესტი? 
გიორგი ვაშაძე: მე „ახალი საქართველოს“ ლიდერი ვარ და ენმ-ს აბრალებდნენ, ჩემგან რა გინდათ? იყო ის ლეიბორისტული პარტიის ლიდერი, ენმ-ს აბრალებდნენ, მე ამ ყველაფერს არ ვიზიარებ.
კვესიტაძე: დღეს არ იყო იმდენი ხალხი და ისეთი რაოდენობა, რაც უნდა ყოფილიყო. რას აბრალებთ ამას?
ვაშაძე: მე თვითნაც გაოცებული ვიყავი, როგორი გადაწყვეტილება მიიღო ამ ორმა შვილმკვდარმა მამამ, რომლებმაც მადლობა მოუხადა ყველას, ვინც აქციაზე იყო და თქვეს, რომ მარტო 2 ადამიანი დავრჩებით და ბოლომდე ვიქნებით რუსთაველზე, სანამ არ იქნებიან ჩვენი შვილების მკვლელები დასჯილები და ყველა ადამიანი დასჯილი არ იქნება და ის მოთხოვნები შესრულებული, რაც მათ დააყენეს. ეს არის პასუხი ნებისმიერი იმ ადამიანისთვის, რომელიც სპეკულირებს სხვადასხვა თემებით, რაღაცეებს ხაზს უსვამს და ა.შ.  ჩემი პირადად მოთხოვნა, როგორც ახალი საქართველოს ლიდერის, არცერთი წამით არ აცდენია იმ მოთხოვნებს, რომელიც ზაზა სარალიძეს ჰქონდა. არცერთი მოთხოვნა არ დამიყენებია სხვა ოპოზიციურ პარტიებთან დიალოგის და საუბრის გარეშე, მათ შორის  ჩემს წინა გამომსვლელის პარტიასთან კომუნიკაციის გარეშე.
 გვარამია: ვინ იყო წარმოდგენილი ევროპული საქართველოდან?
ვაშაძე: იყო ფართო წარმომადგენლობა, თითო წარმომადგენელი ყავს ყველა პარტიიდან, ყველგან იყო კაკო ბობოხიძე, სერგო რატიანი, გუგავა წარმოდგენილი ლეიბორისტული პარტიის ოფისში შეხვედრაზე, ორჯერ იყვნენ წარმოდგენილნი და მცდელობა იყო, რომ საერთო პოზიცია იყოს წარმოდგენილი. შევთანხმდით ბობოხიძესთან, რომ მოდით, ნუ ვისაუბრებთ ეთერში ერთმანეთზე. მართლაც მნიშვნელოვანია ახლა, რომ გვერდში დავუდგეთ ზაზა სარალიძეს და...არცერთ იმ ოთახში მყოფს ეს შეთანხმება არ დაუღვევია, გარდა ევროპული საქართველოსი. თქვენი ბოლო ეთერი რაც იყო, იმ ეთერის გარდა არსად მისაუბრია  ევროპულ საქართველოსთან დაკავშირებით, დავივიწყე მათზე საუბარი, თვითონ არღვევენ ამას ყოველთვის, რადგან არიან რთულ პოზიციაში..
გვარამია: მათთან დაკავშირებით გამოთქმული სკეპტიციზმი, რომ კომისია არის ივანიშვილის საქმის კეთება ალბათ მძიმე აღსაქმელია. ჩემთვის მძიმე აღსაქმელი იქნებოდა.
ვაშაძე: როგორც კი შევთანხმდით, რომ არ ვსაუბრობთ ამ საკითხებზე და მორატორიუმი გამოვაცხადოთ და გადავიდეთ იმაზე, რაც არის მნიშვნელოვანი, მხარდაჭერა ამ შვილმოკლულ მამებს, არცერთი სიტყვით არ მისაუბრია ამ ადამიანებზე, არც თქვენს წინა გამომსვლელზე, არც არცერთ ადამიანზე. ახლა ტოქსკურობაზე თუ ვსაუბრობთ, ენმ-ში დარჩნილებზე კიდევ უფრო მეტი ტოქსიკურები ჰყავს გარშემო ევროპულ საქართველოს.
კვესიტაძე: ასეთი სკეპტიციზმი საგამოძიებო კომისიასთან დაკავშირებით ყოველდღე ისმის, დღე არ ჩავარდნილა ფაქტობრივად და პრეტენზია ის არის, რომ ერთის მხრივ გვადანაშულებთ ღალატში და მეორე მხრივ გინდა, რომ თქვენთან ვითანამშრომლო...
ვაშაძე:  ვერცერთ ფაქტს ვერ ამოიღებთ იმ შეხვედრაზე მყოფთაგან, მე ენმ-დან მაქვს კომუნიკა ნიკა მელიასთან, იმ შეხვედრის შემდეგ ნიკა მელიას განცხადება ევროპულ საქართელოსთან დაკავშირებით არ გაუკეთებიათ. შეგიძლიათ მთელი არქივი გაიაროთ, არსად ჩვენ ევროპულ საქართველოზე არ გვისაუბრია. ეს ჩვენ გადავწყვიტეთ, რომ თუ ვთანხმდებით, ეს შეთახნმება დავიცვათ, ამიტომ არ ვაპირებ არც თქვენს ეთერში მათზე საუბარს. ხალხმა შეაფასოს, ვინ ვინ არის.
გვარამია: რა მოლოდინები გაქვთ და როგორ აფასებთ იმ ფორმას, რომლითაც დღეს დასრულდა მიტინგი?
ვაშაძე:  მე გაოცებული ვიყავი ამ სიძლიერით. მეც ვუყურებდი ამ აქციას და რა განვითრებაც შეიძლებოდა ჰქონოდა, ყველანი ვფიქრობდით ამასთან დაკავშირებით, როცა მოვისმინე ამ ადამიანების განცხადება, არ ვიცი რა სიძლიერე უნდა გქონდეს შინაგანი, რომ ადამიანმა თქვა, რომ მარტო დავდგებით და მარტო ვიქნებით რუსთაველზე და მოვითხოვთ, რომ ეს შესრულდეს. ეს არის ძალიან ჩიხური სიტუაცია ხელისუფლებისთვის. ვეღარავინ ვერაფერს ვერ იტყვის, პარტიული ნაწილიდან მთლიანად დაცლილი კომპონენტია, ვინმე კი არ უნდა მივიდეს და დადგეს იქ, ადამიანებმა თქვეს, რომ აი ორი კაცი ვდგავართ და ვითხოვთ ჩვენი მოთხოვნების შესრულებას. ახლა ვერანაირ მიზეზს ვერ მოიდებენ, ვერც თავის მართულ პოლიტიკურ ძალებს ვერ გამოყრიან და რაღაცეებს ალაპარაკებენ. რა უნდა თქვან? რამხელა ტკივილია ეს, ყველა ადამიანს, რომლებიც საუბრობენ სარალიძეზე ან მაჩალიკაშვილზე, რომ მათზე ზეგავლენა ვინმემ მოახდინა და ა.შ. ღმერთმა ყველა დაგვიფაროს, მაგრამ ერთი წამით წარმოვიდგნოთ ჩვენი თავი ამ ადამიანების ადგილზე, თქვენ დაიხევდით უკან? ყოველთვის ეს კითხვა მიჩნდება იმ ადამიანებთან, რომლებიც ამბობენ, რომ  გეგმა და ა.შ. გეგმა რომ არ არსებობდა, დღევანდელ დღესაც ეტყობოდა და პოლიტიკური განრიგი რომ არ იყო, ეს დღევანდელ დღესაც ეტყობოდა, მათ შორის ორგანიზაციული და ყველა თვალსაზრისით, მაგრამ ეს გააზრებული გადაწყვეტილება იყო.
კახიძე: ბ-ნ გიორგის ორ საკითხს შევუსწორებ: იმავე დილას, როდესაც კომისიის საკითხზე ბ-ნ რომას კომენტირება სთხოვეს, მან თქვა, რომ ეს არის დროის გაწელვის მცდელობა და ხელისუფლების დახმარება. შემდეგ ბ-ნმა მელიამ, როდესაც მას სთხოვეს კომენტირება, რომ მთავარი პროკურორის კანდიდატურაზე ევროპულ საქართველოს შალვა შავგულიძე ჰყავს წარდგენილი, მან თქვა, რომ ეს  არის კოალიციაში შესვლა ივანიშვილთან. მაყურებელმა თვითონ განსაზღვროს, არის თუ არა ეს თავდასხმა.
გვარამია: რაც ეხება ენმ-ს ნარატივს და მის სიხისტეს, ეს მათი პრობლემაა. მე სკეპტიკურად ვუდგები კომისიას. არ მიმაჩნია ივანიშვილთან შეკვრად, მაგრამ ფრთხილად უნდა იყოთ, რადგან სერიოზულ და მძიმე შეცდომებში შეხვიდეთ. რაც შეეხება კრიტიკას წარდგენილი კანდიდატის, კოალიციაში ყოფნას ამას არ დავარქმევდი, მაგრამ მეც არ მომწონს ეს კანდიდატი.
კახიძე:  კანდიდატის მოწონებაზე არ არის საუბარი. მე ვიზიარებ იმ დამოკიდებულებას, რომ თქვენ კანდიდატი არ მოგწონდეთ, მაგრამ ივანიშვილს რომ წავართვათ მთავარი პროკურორის ბერკეტები, ეს უნდა იყოს ამოცანა. ბ-ნ შალვასაც აქვს ნათქვამი თქვენს ეთერში და ვიმეორებ, თუ შევჯერდებით სხვა კანდიდატზე, მაგ, არსამთავრობო სექტორიდან, მთავარია ის არ იყოს ივანიშვილის მარიონეტი. დასამატებელი მაქვს ერთი რამ - ლეგიტიმურია მშვიდობიანი პროტესტი მითუმეტეს ესეთ თემაზე, როდესაც სამართალი არ არის აღსრულებული და სავარაუდოდ მკვლელებს აფარებენ ხელს მაღალი თანამდებობის პირები, ლეგიტიმური პროტესტი არის ბრძოლის მნიშვნელოვანი გზა, მაგრამ ამავე დროს, ბ-ნ ზაზას პარლამენტს წინ აქვს კარავი გაშლილი ხომ და პარლამენტში ხვალიდან ვიწყებთ მუშაობას, კარავშიც მივალთ, ბ-ნი ზაზა და მისი ადვოკატიც ამოვლენ პარლამენტში, ჩვენ ერთად ვიმსჯელებთ მის საქმეზე.
გვარამია: ის არ აპირებს მოსვლას.
კახიძე:  ბესელიას არ დავუჯდები წინო და ბესელიაზეც მინდა ავღნიშნო, მისი მხრიდან ეს იყო პოლიტიკური უტიფრობის მორიგი გამოვლინება, როდესაც... ბ-ნი ზაზას პროტესტი სწორი და ლეგიტიმურია, მაგრამ კომისიაში უმრავლესობაში ჩვენ ვართ და ჩვენ გვაქვს სადავეები. ბ-ნი ზაზა კომისიასთან თანამშრომლობს, უბრალოდ ბესელიას არ დაუჯდება წინ. 
ვაშაძე:  მაჩალიკაშვილი დაგავიწყდათ ამ კომისიაში.
კახიძე:  ისე გასაგრძელებელია საზოგადოებრივი პროტესტის გზით, ოღონდ პოლიტიკოსებმა არ უნდა დავტოვოთ შთაბეჭდილება, რომ ჩვენ ვცდილობთ, თითქოს ამ პროცეს მოვახტეთ და ამით ვისარგებლოთ. არა,  ჩვენ უნდა ვიყოთ გამართულები...
გვარამია: პოლიტიკოსები პროცესის პოლიტიკურ მონეტიზაციას ყოველთვის აკეთებენ.
ვაშაძე:  იგივეს ვსაუბრობთ. გავუშვათ ეს ადამიანი, დაიღალა უკვე.
კახიძე:  თქვენ არ წყვეტთ, ვის გაუშვებენ და თუ დაიღალეთ, შეგიძლიათ მოიძროთ მიკროფონი და წახვიდეთ. ვიღაც გაკოტრებული, ურეიტინგოები ჭკუას მარიგებენ...
ვაშაძე: სასაცილოა შენი განცხადება. კომისიასთან დაკავშირებით, ბავშვობაში ამბობდნენ ესეთ გამონათქვამს ევროპულ საქართველოსთან დაკავშირებით, ზოგადად, რომ 10 კაცი რომ გეტყვის, ფეჩი ხარო, ბოლო უნდა გამოუშვაო, ასეა სიტუაცია და ახლა, რაც შეეხება დღევანდელ სიტუაციას. ჩემი პერსონალური პოზიცია, რაც არის, ჩვენ ყველა იმ  მოთხოვნას მივყვებით, რასაც ეს ადამიანები აყენებენ. რა მხარდაჭერა იქნებაც საჭირო ჩვენი მხრიდან, ყველაფერს გავაკეთებთ იმისთვის, რომ მოთხოვნები იქნას შესრულებული.
გვარამია:  შესრულდება ეს სამი მოთხოვნა?
ვაშაძე:  მგონია, რომ შესრულდება. ძალიან რთული იქნება ამ მოთხოვნების შეუსრულებლობა. ვერც პარტიულ და  ვერც ვერანაირ იარლიყს ვერ მოაკერებენ. თქვეს, რომ მარტო ჩვენ ვზივართ აქ და მორჩა. რაღა არგუმენტი შეიძლება დარჩეს ამ შემთხვევაში?
გვარამია:  მარტო 2 ადამიანი ხომ არ იქნება იქ? იქნებიან სხვებიც.
ვაშაძე:  რაც იყო, ერთი კარავი დაიდგა, 3 ქიმიანი. ეს ორი ადამიანი ზის იქ და ალბათ მისი მეგობრები ყველა მივალთ ხოლმე, მაგრამ ეს არის მათი პროტესტი, შესაძლებლობა და მექანიზმი. 11 პოლიტიკური პარტია ზის იქ, ლეიბორისტულ პარტიაში როდესაც ვიკრიბებით ხოლმე. დიდი მადლობა შალვა ნათელაშვილს, რომ მან აიღო ეს ინიციატივა, რომ ეს ფორმატია ჩამოყალიბებული და ძალიან სერიოზული ფორმატია. იქ იყო მოწვეული ყველა პოლიტიკური პარტია და ძალიან ვწუხვარ, რომ თავისი ვიწროპატიული ინტერსების გამო ზოგი სხვა სტრატეგიას ირჩევს, ზოგი ამბობს, რომ მე ჩემი კანდიდატი მყავს პროკურორობაზე, იმ კანდიდატმა გამოიწვია ყველაზე მეტი უკმაყოფილება, რადგან არავისთან არ იყო კოორდნირებული ეს ყველაფერი, არც ამ ადამიანებთან, მივიდოდი და ვკითხავდი, ენდობი თუ არა. ჩემს მოქმედებას, ლეიბორისტული პარტიის მოქმედებას, ენმ-ს მოქმედებას და ა.შ. ევროპულ საქართველოს შორის, ვცდილობთ დავაკოორდინიროთ ერთმანეთთან პოზიციები და საერთო პოზიციით გამოვიდეთ. ეს ადამიანები ცდილობენ, რომ მხოლოდ მათი პოზიცია იყოს. დრო ყველაფერს გვიჩვენებს.
-----------------------------------
გვარამია:  იზიარებ თუ არა გიორგი შენგელაიას დამოკიდებულებას, რომ ბიძინა ივანიშვილი უწიგნურია?
გია ხუხაშვილი: მე ესეთ დამოკიდებულებას არა თუ ბიძინა ივანიშვილის მიმართ, არავის მიმართ არ ვიზიარებ.
გვარამია: როგორ, უწიგნურები არ არსებობენ?
ხუხაშვილი: უწიგნურები არსებობენ, ჩვენ შეიძლება გვქონდეს ჩვენი დამოკიდებულება ადამიანების მიმართ, მაგრამ საჯაროდ ესეთი გამონათქვამები ადამიანის შეგნებული შეურაცხყოფაა და მეტი არაფერი.
გვარამია: ივანიშვილი უწიგნურია თუ არა, ამ გამონათქვამით არ დამტკიცდა. ფაქტი ვერ დადგინდებოდა. სხვა რა მანიშნებელი იყო ეს, ტაბუ აიხსნა, მათ შორის იმ სფეროში, რომელიც ფენაში, რომელიც სრული მიმდევარი იყო ივანიშვილის, ტაბუ აიხსნა ივანიშვილის საჯაროდ გინებაზე. ეს გამონათქვამი იყო ამის მანიშნებელი, რატომ არის ეს ტენდენცია?
ხუხაშვილი: ივანიშვილის გინება არავის არ უკვირს ამ ქვეყანაში.
გვარამია: გიორგი შენგელაიასგან ძალიან გასაკვირია.
ხუხაშვილი:  კი, მისგან ეს გასაკვირი იყო და მეტი არაფერი. გიორგი შენგელაია საკმაოდ ასაკოვანი ადამიანია. ის შეიძლება ესე ფიქრობდეს ან არ ფიქრობდეს, ეს მისი უფლებაა, მაგრამ საჯაროდ ესეთი ტიპის გამონათქვამები მტერზეც კი და ადამიანზე, რომელიც ძალიან არ გიყვარს, არასწორია. ეს თვითონ ადამიანზე არ მეტყველებს კარგად.
კვესიტაძე:  მას შემდეგ, რაც სარალიძემ და მაჩალიკაშვილმა მიიღეს გადაწყვეტილება, რომ გადაეკეტათ რუსთაველის გამზირი და მარტო ებრძოლონ ხელისუფლებას, რა გადაწყვეტილებას მიიღებს ხელისუფლება? ჩიხურ მდგომარეობაში შევიდა, აქედან გამოსვლა ძნელი იქნება. რაღაც ხომ უნდა გადაწყვიტონ? ან უნდა გაიტანონ ეს კარავი ან დათმობაზე უნდა წავიდნენ?
ხუხაშვილი:  მეც მესმის სამოქალაქო სოლიდარობა და სოლიდარული ვარ ამ ორი ადამიანის ტრაგედიის მიმართ. დაახლოებით წარმომიდგენია, რა ხდება მათ გულებში და ნამდვილად მზად ვარ, რომ სოლიდარული ვიყო არა მხოლოდ რიტორიკაში, არამედ ქმედებაშიც, რომ ეს საქმე იქნას ბოლომდე გამოძიებული და ყველა ფიგურანტი დასჯილი, მაგრამ არსებობს კანონი. კანონში გაწერილია, რა შემთხვევაში შეიძლება ქუჩის გადაკეტვა თუ ადამიანები არ ეტევიან და ა.შ.
კვესიტაძე:  26 მაისს ყველანაირი მოტივი ჰქონდა ხელისუფლებას, რომ დაეშალა მიტინგი...
ხუხაშვილი:  იქ იმაზე კი არ იყო ლაპარაკი, რომ ხელისუფლებას დაშლის უფლება არ ჰქონდა...
გვარამია:  გზის გადასაკეტად 7 ნოემბერს 20 კაცი იყო იმ კარვებში. ლეიგიტმურობა ყოველთვის პოლიტიკურ მიზანშეწონილობას არ ნიშნავს. ამაზე უკვე ფეხი დაიწვა წინა ხელისუფლებამ და თუ ეს ხელისუფლებაც დაიწვევს, მხოლოდ მოულოცავთ.
ხუხაშვილი: მე სხვა რამეს ვამბობ. მაშინ მოხდა ფიზიკური დაპირისპირება და ბევრი ადამიანი მოყვა ამ ყველაფერში.
კვესიტაძე:  ახლა არ მოხდება? ზაზა სარალიძეს ეტყვიან, რომ კანონს არღვევ შენი ჭირიმე და გადადის ქუჩის მეორე მხარესო და გადავა?
ხუხაშვილი: აქ არის სულ რამდენიმე ადამიანი, რომელსაც შეიძლება, მოკიდონ ხელი. შევხედოთ, როგორ მოხდება ეს ყველაფერი.
გვარამია: იმ 3 კარავში ეტევა 150 ადამიანი, ასე რომ იქ 2 ადამიანი არ იჯდება.
ხუხაშვილი: მე მგონი, მოახერხებენ უმტკივნეულოდ ამ პრობლემის გადაწყვეტას. თუნდაც დალაპარაკებით ამ ადამიანებთან, იმიტომ, რომ მე მეჩვენება, რომ იგივე ზაზა სარალიძეც და მაჩალიკაშვილიც საკმაოდ საღად მოაზროვნე ადამიანები არიან მიუხედავად იმისა, რომ ისინი ვალს იხდიან თავისი შვილების წინაშე და საკმაოდ დაზაფრულები არიან, მე ვფიქრობ რომ ეს ყველაფერი უმტკივნეულოდ ჩაივლის. რატომღაც ესე მეჩვენება და ძალიან დრამატულად ამ ყველაფერს არ აღვიქვავ. 
კვესიტაძე: თქვენ ამბობთ, რომ ხელისუფლება დათმობებზე კი არ წავა, არამედ მოლაპარაკებების გზით მოახერხებს გადარწმუნებას, რაც ძალიან ეჭვი მეპარება პირადად მე. ანუ გამოიყვანენ ამ კარვიდან ხალხს და გადაიტანენ ქუჩის ფეხით სავალ ნაწილზე. 
ხუხაშვილი: კარვებს გადაიტანენ ტროტუარზე.. არასავალ ნაწილზე და ეს..
გვარამია: გასაგებია, რასაც ამბობთ. ეს დათმობაა რეალურად ეხლა. არასავალ ნაწილზე კარვები რომ დგას, ის შეიძლება იდგეს წლობით და არავინ არ შეაწუხოს. ოპოზიციის დებატებს შეესწარით ეხლა თქვენ ნებსით თუ უნებლიედ. რას ფიქრობთ აქ ამ პოზიციაზე?
ხუხაშვილი: ვიხალისე ცოტა.
გვარამია: მე გულშემატკივრის პოზიციიდან ვერ ვიხალისე. ამ მიმართულებით რას ფიქრობთ? ორი მწვავედ დაპირისპირებული პოზიცია გვაქვს. ერთის მხრივ საგამოძიებო კომისიის ფორმა აირჩია ევროპულმა საქართველომ, უფრო ქუჩის აქციების ფორმა ენმ-მ, ერთი იძახის მეორეზე, რომ ტოქსიკურია, მეორე პირველზე და ა.შ. თქვენ რას ფიქრობთ ამ სიტუაციაში.. მიშა მშვილდაძემ საერთოდ თქვა, რომ ვინც დღეს არ იყო, ის ივანიშვილის თამაშს თამაშობსო. თქვენ ამ სიტუაციაში რას ფიქრობთ? 
ხუხაშვილი: რაც შეეეხება ამ დაპირისპირებას, ეს არ არის სიახლე და მე არა მგონია, რომ ეს თემა გახდა კატალიზატორი ამ დაპირისპირების. ეს დაპირისპირება უკვე საკმაოდ ხანგრძლივი დროის განმავლობაში მიმდინარეობს. რაც ეს  ევროპული საქართველო დაარსდა, იმ დღიდან მე მგონი ეს სისტემური დაპირისპირება უფრო მძაფრდება და მძაფრდება. მეტსაც გეტყვით, რომ ივანიშვილზე მეტად მე მგონი ერთმანეთი ეჯავრებათ ამ ხალხს, ზოგიერთს ყოველ შემთხვევაში. ოთო კახიძეს ძალიან ეტყობოდა სხვათაშორის, რომ მათთვის ენმ ბევრად უფრო საძულველია, ვიდრე ბიძინა ივანიშვილი, მიუხედავად იმისა, რომ რიტორიკაში ცდილობს ის შენიღბოს, მაგრამ არ გამოსდის. ცუდად გამოსდის, თეთრი ძაფით კერავს. ეს არის პრობლემა. დღეს იყო ამის ერთი ეპიზოდი და მეტი არაფერი. რაც შეეხება თვითონ ტაქტიკას, პოლიტიკური პროცესი გულისხმობს ორივე კომბინაციას, სამართლებრივის და ესეთი სამოქალაქო..
გვარამია: რა პროგნოზები გაქვთ ამ კომისიასთან დაკავშირებით? თქვენ იცნობთ ივანიშვილს. ივანიშვილი მის მარჯვენა ხელს შოთაძეს, რომელიც რაღაცა პერიოდში იყო ტოპ ხუთეულში, ვისაც ივანიშვილი ელაპარაკებოდა, დააკითხინებს და პასუხისგებაში მიაცემინებს ამ კომისიას? თქვენ ივანიშვილს ბევრად უკეთესად იცნობთ, ვიდრე ჩვენ.
ხუხაშვილი: წეღან იყო საუბარი, რომ ეს ივანიშვილის თამაშია და ეს... მე ესე არ ვფიქრობ სხვათაშორის. მიუხედავად იმისა, რომ დარწმუნებული ვარ, რომ ქართული ოცნების.. ქართული ოცნება ხო არ არის რაღაც ერთიანი მონოლითი, საკმაოდ ეკლექტურია, სხვადასხვა ჯგუფები, განსაკუთრებით ივანიშვილის გარკვეულწილად დისტანცირების პერიოდში გაუჩნდათ ილუზიები, რომ შეეძლოთ, თავისი პოსტები გაეფართოვებინათ და წამოიწყეს რაღაც თამაში. ეხლა მე ვფიქრობ, რომ ერთი ჯგუფი ქართული ოცნების ამ ევროპულ საქართველოს.. ენმ 2-თან მოდით ესე ვთქვათ, იმიტომ რომ მე მათ ვერ გავყოფ და არ ვთვლი, რომ პასუხისმგებლობაზე რომ ლაპარაკობენ ენმ-ის, ბოკერია ნაკლებად პასუხისმგებელია, ვიდრე მიშა სააკაშვილი. მეტსაც გეტყვით, ჩემთვის დღეს ბევრად უფრო სიმპატიურად გამოიყურება ენმ, ვიდრე ევროპული საქართველო. რატომ, იმიტომ რომ პირდაპირ მაინც აკეთებენ და მე შეიძლება არ მომწონდეს, რასაც აკეთებენ და არ ვეთანხმებოდე, მაგრამ ალალად, პოლიტიკას აწარმოებენ. 
გვარამია: აბა ევროპული საქართველო რას აწარმოებს?
ხუხაშვილი: წყალქვეშა დინებები, ინტრიგები, გარიგებები... ამ კომისიის ამოცანაც რა არის.. 
გვარამია: რაში გამოიხატება ეს გარიგებები?
ხუხაშვილი: ეს კომისია არის ბიძინა ივანიშვილის.
გვარამია:  შეიძლება იყოს უბრალოდ მოქმედების სტილი. გვახსოვს, რომ ჟვანია და სააკაშვილიც განსხვავდებოდნენ, მაგრამ ერთად მოვიდნენ ხელისუფლებაში. ჟვანიაც ქვედინებების პოლიტიკოსი იყო უფრო. სხვა მოდუსი ჰქონდა მოქმედების ასე ვთქვათ და ეხლა ამის გამო რას ნიშნავდა ეს,  რომ გარიგებული იყო შევარდნაძესთან?
ხუხაშვილი: ჟვანია ვისთან იყო გარიგებული და ვისთან არა, ეს ცალკე საუბრის თემაა. აბა ეხლა ევროპული საქართველო რომ მწვანე როგორ აუნთეს, თქვენი აზრით.. ეს არ იყო თუნდაც ირიბი გარიგება, არაპირდაპირი გარიგება? 
კვესიტაძე: თქვენ თქვით, რომ არ უყურებთ ესე, რომ თითქოს პრობლემას არ შეუქმნის ივანიშვილს და მთელ ამ ხელისუფლებას ეს საგამოძიებო კომისია. 
ხუხაშვილი: შეუქმნის, კი.
კვესიტაძე: აბა მაშინ რატომ გაურიგდნენ? 
გვარამია:  რად უნდათ ეს ევროპული საქართველო, რა ღირებულებისაა მათთვის?
ხუხაშვილი: ბიძინა ივანიშვილის რეინტეგრაცია პოლიტიკაში რა თქმა უნდა მოულოდნელი იყო გარკვეული ჯგუფებისთვის „ქართულ ოცნებაში“ და მათ ეს არ მოსწონთ, ხომ? მათ ახალი კავშირები აქვთ, თავისი გეგმები ჰქონდათ პოლიტიკური, ეხლა ბიძინა ივანიშვილის დაბრუნებამ დიდწილად ამ ხალხს ცივი წყალი გადაასხა და ეხლა ცდილობენ, რომ ხალიჩის ქვეშ რაღაც თამაშები დაიწყონ, ახალი ქსელი გააბან, აშანტაჟონ. მე ვფიქრობ, ეს კომისია არის შანტაჟის ელემენტი.
გვარამია: ცხადია, რომ შანტაჟის ელემენტია, უნდა იყოს, აბა რა, არ უნდა იყოს? აბა რა უნდა იყოს კომისია? ის უნდა აშანტაჟებდეს ხელისუფლებას სიმართლით. ძაან მარტივია. აბა რა უნდა აკეთოს იმ კომისიამ? მაგრამ რატომ მისცეს, მაგაზე წინააღმდეგობაში ხართ ეხლა ჩემი აზრით საკუთარ თავთან, ანუ საფრთხე თუა და..
ხუხაშვილი: არანაირ წინააღმდეობაში არ ვარ. თუ დამამათავრებინებთ, აგიხსნით. ამაშია ზუსტად პრობლემა, რომ ქართული ოცნების ერთი ჯგუფი, რომელიც დღეს პარლამენტში ფაქტობრივად დღის წესრიგს ადგენს, გაურიგდა ამ ევროპულ საქართველოს, ენმ2-ს და ამ გარიგების შედეგად უნდა, რომ რაღაცა ახალი დღის წესრიგი შექმნას. იმიტომ, რომ ამ ჯგუფისთვის ბევრად უფრო უცხოა ქართული ოცნების უმრავლესობა ფასეულობათა სისტემით. 
გვარამია: ანუ ჭიჭინაძე მათთვის უფრო უცხოა, ვიდრე ოთო კახიძე? 
ხუხაშვილი: რა თქმა უნდა, ვიდრე ბოკერია. რად უნდა ამას ლაპარაკი. 
გვარამია: ეს არ მეტყველებს ძაან ცუდად იმ ადამიანებზე, რომ ეს გარიგებაში შევიდა. 
ხუხაშვილი: მე ხომ არ ვფასებ ცუდად და კარგად, არავის არ ვაფასებ არც ცუდად, არც კარგად.
გვარამია:  ვხუმრობ ამ შემთხვევაში, ბ-ნო გიორგი. 
ხუხაშვილი: ვცდილობ, ავღწერო ის პროცესი, რაც დღეს პარლამენტში მიდის და ეს არის.. ეხლა სარალიძე რომ აინტერესებს ბოკერიას, მე ამისი არ მჯერა რა. 
გვარამია: რატომ გყავთ ამოჩემებული მაინც და მაინც ბოკერია?
ხუხაშვილი: იმიტომ, რომ ბოკერია ჩემთვის სიმბოლოა. როგორც კოლექტიურ მურუსიძეზე ვსაუბრობ, ასევე ვსაუბრობ ბოკერიაზე, იმიტომ, რომ ბოკერია ყველაზე ჭკვიანია იქ და როგორც სიმბოლო, ის ყველაზე მკვეთრად გამოიყურება და მხოლოდ ამიტომ და არა მაინც და მაინც პერსონალური ამოჩემებით. 
გვარამია: გასაგებია, აფასებთ. 
ხუხაშვილი: რა თქმა უნდა ვაფასებ, ხო ვაფასებ, ვაღიარებ, რომ ის არის ყველაზე ჭკვიანი და ესე გააბრიყვეს ფაქტობრივად ქართული ოცნების უმრავლესობა, საკონტროლო პაკეტი კომისიის ჩააბარეს ენმ-2-ს. გირგვლიანზე  რომ ჰქონდათ აგებული და სისხლიან 9 წელზე მთელი თავისი პოლიტიკური რიტორიკა, დღეს ფაქტობრივად რა მივიღეთ, რომ ერთი ენმ ქუჩაში ასამართლებს „ქართულ ოცნებას“ და მეორე ენმ პარლამენტში ასამართლებს „ქართულ ოცნებას“.
გვარამია: ძაან კარგსაც შვება ორივე. მე სხვა რამე მინდა გკითხოთ. მისცეს ეს უმრავლესობა. აბა უმრავლესობა რომ არ მიეცათ ევროპული საქართველოსთვის, თქვენ გგონიათ იქ შევიდოდა ეკა ბესელიას კომისიაში? 
ხუხაშვილი: ტაქტიკური მიზანი ამ კომისიის არის ორი რაღაცა ჩემის აზრით. 
გვარამია: კი არ მისცეს, მდგომარეობიდან გამოვიდა „ოცნება“ ცოტა ხნით აქედან იმიტომ, რომ გარეთ ხდებოდა უბედურება და ეს შესაძლებლობების ფანჯარა რომ გაიხსნა, ამ ფანჯარაში გაძვრა ასე ვთქვათ ევროპული საქართველო. ამ სცენარს რატომ გამორიცხავთ? 
ხუხაშვილი: მე არ მჯერა, რომ ეს  იყო ესე. რატომ გამოვრიცხავ, გეტყვით.
გვარამია:  რაღაცა იცით ჩემზე მეტი, ეტყობა. 
ხუხაშვილი: ცოდნა რა შუაშია კაცო, ჩვენ ვაკვირდებით ყველა და რაღაც ლოგიკურ დასკვნებს ვაკეთებთ. აქ არის საუბარი იმაზე, რომ საპარლამენტო კომისიას არავინ არ ითხოვდა. არც ქუჩაში, არც სარალიძე, არც არავინ. პირველ ეტაპზე თუ გახსოვთ სარალიძე საერთოდ ძალიან დიდი ეჭვის თვალით უყურებდა ამ კომისიის შექმნას. საერთოდ არავის არ უნდოდა, ვის რაში სჭირდებოდა. მე ახალგაზრდა კომკავშირლებს ვეძახი ამ ჯგუფს და ბოკერიას ჯგუფს ერთობლივად პოლიტიკური მიზნებით. ეხლა სარალიძე რომ ამ ხალხს აინტერესებს, მე ძალიან ბევრი კითხვის ნიშანი მაქვს ამასთან დაკავშირებით. 
კვესიტაძე: მოდით, ფაქტებზე ვილაპარაკოთ. თქვენ ფიქრობთ, რომ არანაირი ჩიხი ხელისუფლებისთვის არ არის, რომ რუსთაველის გამზირზე დგას კარავი ორი შვილმოკლული მამით და ისინი ადვილად შეძლებენ ამ კარვის გადაცოცებას ასე ვთქვათ ტროტუარზე და ამით პრობლემას მოაგვარებენ, მაგრამ რჩება საგამოძიებო კომისია, რომელიც მითუმეტეს ამ სცენარში ერთადერთ ბერკეტად რჩება და ეს ბერკეტი გააკეთებს რას, რისი შესაძლებლობა ექნება მას?
ხუხაშვილი: ეს ბერკეტი შეეცდება ორ რამეს, რომ ბიძინა ივანიშვილს შეუქმნან მაქსიმალური პრობლემები, პირადად ბიძინა ივანიშვილს - მისი დელეგიტიმაცია, აფეთქება, მისი საყრდენების გამოცლა და იზოლირებულად დატოვება. ეს არის გრძელვადიანი მიზანი და კონკრეტული მიზანია, რომ გაათრიონ ის პროკურორობის კანდიდატი, ვინც მათ უნდათ და ოთო კახიძე მაინც და მაინც ჭკვიანი არ ყოფილა ეს პატარა ბიჭი, იმიტომ, რომ კომისიის კომპეტენციაში პროკურორის კანდიდატურა სულ არ შედის. 
გვარამია:  შეურაცხყოფების გარეშე.
ხუხაშვილი: არა ნუ ეხლა, პირდაპირ აღიარებითი ჩვენება მისცა ხომ.
გვარამია: სამაგიეროდ უმცირესობის კომპეტენციაში შედის პროკურორის კანდიდატურის დასახელება და გამოიყენეს ეს. 
ხუხაშვილი: ის ამაზე ლაპარაკობდა კომისიის ფარგლებში. 
კვესიტაძე: გასაგებია. ე.ი. კომისიით დაასუსტებენ ივანიშვილს და ამაში დაეხმარება ახალი ფრთა?
ხუხაშვილი: და რა შუაშია გახარიას გადადგომა, ეს ხომ აბსოლუტურად ხელოვნური საკითხია. 
გვარამია: რატოა ხელოვნური საკითხი? გუშინ რაც შსს-მ გააკეთა, ეს არის ტიპიური საქმის შეფუთვა. მაგაზე ვერაფრით ვერ შევთანხმდებით ჩვენ. 
ხუხაშვილი: როგორ გეკადრებათ. ეს არის პირველი ნაბიჯი. 
გვარამია:  არავითარი პირველი ნაბიჯი არ არის. ეს არის ბოლო ნაბიჯი. შსს-მ შვებულებაში გაუშვა მირზა სუბელიანი. აღჭურვა ის დუმილის უფლებით და ეხლა საერთოდ ვეღარავინ დაკითხავს. 
ხუხაშვილი: მირზა სუბელიანს ხვალ რომ არ დაუმძიმდება ეს ბრალი, თქვენ დარწმუნებული ხართ ამაში? 
გვარამია: არა, დარწმუნებული როგორ უნდა ვიყო. 
ხუხაშვილი: მტკიცებულება უნდა ყველაფერს. თქვენ ხართ იურისტი, მე ხომ არ ვარ კაცო, მტკიცებულების გარეშე აბა რა უნდა ექნათ ეხლა, დაებრალებინათ ყველაფერი? მტკიცებულების გარეშე? ძიება ხომ გრძელდება. ხომ არ დასრულებულა? და გახარიას გადადგომას რატომ ითხოვენ 3 დღის თავზე? ეს ხომ პოლიტიკაა უკვე. ეს სხვა რამეა, ეს აღარ არის სამართლიანობა. 
გვარამია:  მე არ მგონია, ესეთი გულუბრყვილო იყოთ, რომ გჯეროდეთ, რომ ეს სამინისტრო ეხლა ამას იძიებს სრული მოცულობით, იმიტომ, რომ ნახევარი პროკურატურაა ამაში გასვრილი, ის პროკურატურა, რომელიც ბიძინა ივანიშვილის პირადი გვარდიაა. 
ხუხაშვილი: მე ნამდვილად არ ვარ გულუბრყვილო და ყველაფერს კარგად ვხედავ. 
გვარამია: ამიტომ მე არ მგონია, რომ თქვენ ეხლა გჯეროდეთ, რომ გახარია დაიჭერს მაგალითად შოთაძეს. 
ხუხაშვილი: ამაშია პრობლემა, რომ ბიძინა ივანიშვილზეა ყველა აქცენტი, მის დასუსტებაზე და არა სამართალზე. 
გვარამია: აბა ვისზე უნდა იყოს აქცენტი? ბიძინა ივანიშვილია სამწუხაროდ ამ ქვეყანში სამართალიც და ყველაფერი დანარჩენიც. ეს მისი არჩევანია პირადი და არა ჩვენი. 
ხუხაშვილი: გასაგებია, მაშინ.. თქვენი არჩევანია, რომ პირადად მას ებრძოლოთ. კი ბ-ნო. 
გვარამია:  ცხადია, როცა პირადად ის არის ყველაფერი, აბა ვის ვებრძოლოთ ეხლა, თქვენთან ხომ არ ვიბრძოლებთ?“ 

